
Дўстлик

Америка Қўшма Штатлари элчи-
хонаси 29 март куни Тошкентда-
ги Сиэтл боғида Сиэтл ва Тош-
кент шаҳарлари орасидаги биро-
дарлик алоқалари ўрнатилиши-
нинг 35 йиллигини нишонлаш
мақсадида ҳашар ташкиллаш-
тирди. Элчихона ходимларидан
ташқари 60 дан ортиқ АҚШ ал-
машув дастурлари иштирокчи-
лари, элчихона ахборот ресурс 
марказининг доимий ташриф бу-
юрувчилари ҳамда боғга яқин 
ҳудудда жойлашган лицей ўқув-
чилари ҳашар ўтказиш мақсади-
да йиғилишди. 

АҚШ элчихонаси маҳаллий жамоатчилик 
билан ҳамкорликда ҳашар уюштирди

АҚШнинг Ислом Конференцияси Таш-
килотидаги махсус вакили Сада Кумбер 
билан бўлган ИНТЕРВЬЮ

2008 йил 18 март

Сада Кумбер Покистоннинг Карачи шаҳ-
ридан АҚШга келганига қа-
рийб 30 йил тўлди ва у Ис-
лом Конференцияси Таш-
килотининг 57-аъзоси бўлган 
АҚШнинг шу ташкилотдаги 
биринчи махсус вакили этиб
тайинланди. 

Бутун дунё мусулмонлари би-
лан мулоқотга қаратилади-
ган янги лавозимида фаолият 
бошлар экан, жаноб Кумбер 
ўзининг кўп маданиятли му-
ҳитда олган малакаси унга 
чет элдаги мусулмонлар би-
лан америкалик мусулмонлар 
эътиқодидаги эркинлик бо-
расида суҳбатлашишга яқин-

дан ёрдам беради дея умид қилади. У 
«мамлакатимиздаги Исломга бўлган чу-
қур ҳурмат ва диний эркинликка садо-
қатни мусулмонлар билан ўртоқла-
шиш»ни асосий вазифаси деб билади.
 

Давоми 10-бетда

АҚШ мусулмон дунёси билан муносабатларини 
«навбатдаги босқичга» олиб чиқади

Давоми кейинги бетда

АҚШ Давлат Департаментида ИКТга аъзо давлатларни қабул қилиш 
маросимида Давлат Котиби Кондолиза Райс (ўнгда) Сада Кумберни 
(чапда) АҚШнинг Ислом Конференцияси Ташкилотидаги янги 
вакили сифатида таништирмоқда, 2008 йил 10 март (©AP Images)

Элчи Ричард Норланд (ўнгда) ва унинг рафиқаси Мэри Ҳартнет 
хоним Тошкентдаги Сиэтл Тинчлик Боғида кўчат ўтқазаётган 
пайт (АҚШ элчихонаси тақдим этган сурат)



Боши 1-бетда

Элчихона 20 туп дарахт ва юзлаб гул кўчатлари билан 
таъминлаган бўлса, Тошкент шаҳар ҳокимияти барча ке-
ракли асбоблар, яъни кетмон, белкурак, супурги ва чи-
қиндиларни олиб бориш учун аравачалар билан таъ-
минлади. Шунингдек, ҳокимият боғда жойлашган фав-
ворани таъмирлаб, боғдаги муҳитни янада яхшилади. 

Америка Қўшма Штатларининг Ўзбекистондаги элчиси 
Ричард Норланд ва унинг рафиқаси Мэри Ҳартнет ҳам 
боғни ободонлаштиришга ўз ҳиссаларини қўшишди. 
Боғга ташриф буюрган чоғларида уларни хокимият ва 
оммавий ахборот воситалари ва-
киллари кутиб олди. Тошкент шаҳри 
ҳокимининг ўринбосари Аъзамжон
Ризаев билан биргаликда Элчи Нор-
ланд бир неча туп дарахт ўтқазди. 
Денгиз пиёда соқчилари ҳам ушбу 
тадбирда иштирок этиб, янги дарахт-
лар ўтқазиш учун ўралар қазиб берди.
Барча иштирокчилар ўз меҳнатлари 
маҳсулини бир зумда кўришга муваф-
фақ бўлишди, чунки икки соатдан ҳам
камроқ вақт ичида гуруҳ ҳамма да-
рахт ва кўчатларни ўтқазишга улгур-
ди, бу билан боғ гўёки янгича тус олиб,
янада яшнаб кетгандай бўлди. 

Бу йил Тошкент ва Сиэтл аҳолиси уш-
бу шаҳарлар ўртасида биродарлик 
алоқалари ўрнатилишининг 35 йил-
лигини нишонлаш доирасида таълим 
ва маданият соҳасида яна бир қатор 
ҳамкорликдаги тадбирлар ўтказишни 
мўлжалламоқда. Шу маънода, Сиэтл 
боғига йиғилган ҳар бир киши келгуси 
тадбирлар учун куч-қувватга тўлган 

ҳолда кетди десак янглишмаймиз. Ўзбеклар, анъанага 
кўра, баҳор фаслининг бошланиши-и табиат уйғониши 
мавсуми сифатида нишонлашади, ташқарига чиқиб, ҳар 
йили маҳаллаларни озода қилиб тозалашади. Бу галги 
ҳашарда биринчи марта чет эл элчихонаси ҳам иштирок 
этди, йиғилган барча ўзбекистонлик ва америкаликлар 
бундай тадбирнинг нечоғли катта аҳамиятга эга экан-
лигини яхши англади ва Тошкент кўркига чирой бағиш-
лашда ўз ҳиссасини қўшганидан мамнуният ҳис этди. 

Сиэтл Тинчлик боғи Тошкент шаҳрининг марказида жой-
лашган бўлиб, 0,6 гектар майдонни эгаллайди. Сиэтл-

Тошкент биродар шаҳарлар 
уюшмаси Тинчлик Корпуси кўн-
гиллилари билан биргаликда 
боғни 1988 йилда бунёд этиш-
ган ва уни фаввора, дунёнинг 
мозаика шаклида ясалган ха-
ритаси, сиэтллик ҳайкалтарош 
томонидан ясалган ҳайкал ҳам-
да Сиэтлда истиқомат қилув-
чилар томонидан безатилиб, бе-
такрор рамзлар тасвирланган 
кафеллар билан безашган. Шу
билан бирга, улар йиллар да-
вомида ўсиб, ҳозирда боғ кўр-
кига кўрк қўшиб, соя-салқин 
солиб турган дарахтларни 
экишган.

АҚШ элчихонаси маҳаллий жамоатчилик билан ҳамкорликда 
ҳашар уюштирди

Ободонлаштириш ишлари айни авжида (АҚШ элчихонаси тақдим эт-
ган сурат)

Хашарда қатнашаётган энг ёш кўнгилли дастёр (АҚШ 
элчихонаси тақдим этган сурат)

Элчи Норланд Сиэтл Тинчлик Боғида жойлашган қаҳвахонадаги меҳ-
монлар китобига дастхат қолдирмоқда (АҚШ элчихонаси тақдим этган 
сурат)



2008 йил 23 апрель куни АҚШ элчихонасига қарашли 
Таълим бўйича маслаҳат маркази (ТММ) Сиэтл ва 
Тошкент шаҳарлари ўртасида биродарлик алоқалари 
ўрнатилганининг 35 йиллигини нишонлаш мақсадида Си-
этл Марказий Жамоатчилик Коллежи (СМЖК) ўқишга 
қабул қилиш хизмати ходимлари билан рақамли видео 
анжуман (РВА) ўтказди. Рақамли видео анжуман орқали 
СМЖК Халқаро талабаларни қабул қилиш бўлими декани 
Андреа Инсли, унинг ҳамкасби Жоҳан Франсуа, Сиэтл-
Тошкент биродарлашган шаҳарлар Уюшмаси Президенти 
Дэн Питерсон ҳамда тошкентлик 45 талаба, ўқитувчи ва 
жамоатчилик вакиллари ўзаро мулоқотга киришди. 

Аввал бошда Элчи Ричард Норланд
барчани ушбу тадбирга ташриф 
буюргани билан самимий қутлади. 
Нутқ ирод этар экан, Элчи жаноб-
лари Тошкент ва Сиэтл шаҳарлари 
ўртасидаги дўстона муносабат 1961
йилдан бошлаб йўлга қўйилганини
айтиб, «1972 йилда Сиэтл ҳокими 
Тошкентга сафар уюштирган чо-
ғида, у Сиэтл Совет Иттифоқида 
Американинг биродарлашган ша-
ҳар мақомини оладиган биринчи
шаҳри бўлиб қолишига қарор қи-
лади» дея шарҳлади. Шунингдек, 
Элчи АҚШ элчихонаси ва Биро-
дарлашган шаҳарлар уюшмаси-
нинг бундай муҳим байрамни ни-
шонлашга қаратилган тадбирлари 
хусусида тўхталди. Хусусан, у ойнинг бошида Сиэтл ва 
Тошкентда ўқиган барча битирувчилар учун Сиэтлда 
ташкил этилган учрашув, ёз ойида Элчихонада намойиш 
этиладиган «Сиэтлда киприк қоқмасдан» фильми, расмий 
делегациянинг Сиэтлдан Тошкентга келиши кабиларни 
таъкидлаб ўтди. 

Сиэтл-Тошкент биродарлашган шаҳарлар Уюшмаси 
Президенти Дэн Питерсоннинг ўзбекона луфт қилиб 
«Ассалому алайкум» дея Сиэтлдан туриб йиғилганларга 
мурожаат қилиши ҳаммани тўлқинлантириб юборди. 
Жаноб Питерсон Сиэтл ва Тошкент шаҳарларидаги 
одамларнинг ўзаро мулоқотга киришиши нақадар катта 
аҳамиятга эга эканлигини урғулаб, бундай самимий 
муносабат кўплаб маданий тўсиқлар, тушунмовчиликлар 
ва одамлар орасидаги ҳар хил номаъқул уйдирмаларга 
барҳам бериши мумкинлиги тўғрисида гапирди.

Шундан кейин Халқаро таълимий дастурлар бўлими де-
кани Андреа Инсли жамоатчилик коллежлари, хусусан, 
Сиэтл Марказий Жамоатчилик коллежи хусусида сўзлаб 
берди. Инсли хоним жамоатчилик коллежларининг баъ-
зи фойдали томонларини тушунтириб ўтаркан, улар ке-
йинчалик тўрт йиллик таълимга ўтказиш мумкин бўлган 
икки йиллик университет таълимини, қайта ўқитиш ва 
касбий ривожланиш имкониятлари билан таъминлашини 
айтиб ўтди. Бунга қўшимча равишда, жамоатчилик кол-

лежлари жамоавий таълим ва ўқитиш талабларига жа-
воб бериши, улар ишчи кучини шакллантириш ва иқти-
содий тараққиётда муҳим роль ўйнаши ҳам таъкидланди. 
Инсли хоним АҚШда 1195 та жамоатчилик коллежлари 
борлиги, америкалик талабаларнинг тахминан 50 фоизи
олий таълимни айнан шундай коллежлардан бошлашла-
рини қўшимча қилди. У талабалар жамоатчилик коллеж-
ларини танлашларига хилма-хил сабаб мавжудлигини, 
жумладан, ўқиш пулининг нисбатан арзонлиги, синфдаги 
ўқувчилар сонининг озлиги, ўқитувчиларнинг тадқиқот-
дан кўра ўқитишга катта эътибор қаратиши ва бу ўқув юр-
тини тугатиб, бошқа ерга ўтиш имкониятлари мавжудлиги 

каби сабабларни тушунти-
риб берди. Шу билан бирга,
у Сиэтл Марказий жамоат-
чилик коллежидаги қатор 
афзалликларни – коллежнинг
қулай жойлашув ўрни, қизи-
қарли дастур ва хизматлари, 
60 дан зиёд мамлакатлардан 
келган 1000 дан ортиқ хал-
қаро талабаларнинг мавжуд-
лиги, ўқишни энг яхши илм
масканларида давом этти-
риш имконияти, юқори си-
фатли воситалари, ҳозирги 
ва келажакда ўқимоқчи бўл-
ган халқаро талабалар учун
стипендияларнинг мавжуд-
лигини урғулади. 

Бундан ташқари, у АҚШда олий таълим олиш учун тала-
балар турли ўқув юртларидаги имкониятлар билан тани-
шиб чиқишлари, зарур имтиҳонларни топширишлари, 
ўқишга кириш ва стипендиялар учун талаб қилинадиган 
ҳужжатларни ўз вақтида топширишларини маслаҳат берди. 

Тақдимот якунидан сўнг йиғилганлар талабаларни қўл-
лаб-қувватлаш, бошқа илм масканига ўтиш, талабалар ҳа-
ёти, стипендия олиш имкониятлари билан боғлиқ кўплаб
саволлар беришди. Жаноб Франсуа саволларга жавоб бе-
рар экан, Сиэтл коллежидаги ўқишга янги кирмоқчи бўл-
ган халқаро талабаларга ҳамда ушбу коллежда ўқиётган-
лар учун мўлжалланган стипендия турларига қисқача таъ-
риф берди. Баҳс иштирокчилари талабалар учун бошқа-
лар билан ўзаро мулоқотга киришиш ва Америкадаги реал 
ҳаётни ўрганишда кўплаб имкониятлар мавжудлигини 
тушунтирди. Хусусан, улар коллеж Сиэтл марказидан 
узоқ эмаслиги, кўчаларда гўзал хиёбонлар, дам олиш жой-
лари бисёр экани, талабалар у ерларда машқ қилишлари, 
ҳордиқ чиқаришлари мумкинлигини айтиб ўтишди. 

Сиэтл Марказий Жамоатчилик Коллежи тўғрисида ба-
тафсил маълумотни қуйидаги веб-сайтдан олиш мумкин: 
http://seattlecentral.edu/international/. АҚШ элчихонасига 
қарашли Таълим бўйича маслаҳат маркази хусусида қу-
йидаги веб-сайтда маълумот мавжуд: http://uzbekistan.
usembassy.gov/advising. 

Рақамли технология ўзбекистонлик талабаларни Сиэтл 
Марказий Жамоатчилик Коллежи билан боғлади

Элчихонанинг Таълим бўйича маслаҳатчиси Сиэтлдаги анжуман 
иштирокчиларига савол билан мурожаат қилмоқда (АҚШ 
элчихонаси тақдим этган сурат)

Косово Европанинг энг янги давла-
ти бўлсада, аммо унинг аҳамияти 
минтақа ташқарисида, хусусан, му-
сулмон дунёсида кенгайиб боради.

Европа таркибида аҳолисининг 
кўпчилиги мусулмонлардан иборат 
давлатнинг мавжудлиги катта бир
воқеа бўлиб, у мусулмонлар ва но-
мусулмонлар ўзаро тинчлик ва ҳам-
корликда яшаши мумкинлигидан 
дарак беради”, дейди АҚШнинг 
Косоводаги махсус элчиси Франк 
Визнер.

“Ислом Конференцияси Ташкило-
ти Сенегал пойтахти Дакарда учра-
шув ўтказар экан, унга аъзо давлат-
лар Косовонинг 17 февралда эълон 
қилган мустақиллиги ортидан бу 
янги давлатнинг олға силжиши учун
сиёсий ва иқтисодий жиҳатдан бир-
галикда қўллаб-қувватлаши зарур”, 
деди Визнер жаноблари America.gov
 билан суҳбатда.

“Менимча, косоволиклар бунга тайёр ва шуни исташади 
ҳам”, деди у. “Косовонинг йирик маънавий жамиятда 
ошиён топгани сиёсий бир воқеадир”.

Европа Иттифоқи, Россия вакилларига Сербия ҳамда Ко-
сово раҳбарларига сўнгги қарорни қабул қилиш бўйича 
музокаралар борасида қўшилишдан илгари, жаноб Виз-
нер Ислом Конференцияси Ташкилоти аъзоси бўлган 
Мисрда АҚШ Элчиси лавозимида фаолият олиб борган. 
Шунингдек, у 30 йилдан ортиқ дипломатик фаолияти да-
вомида Ҳиндистон, Филиппин ва Замбия давлатларида 
элчи бўлиб ишлаган. 

Мусулмон дунёси қатор минтақавий муаммоларга йўли-
қаётган бир пайтда, Яқин Шарқ билан тарихий алоқаларга 
эга эканлиги юзасидан, Болқон давлатларини эътибордан 
четда қолдирмаслик зарур, дейди жаноб Визнер.

“Мен кўпчилик мусулмон дунёси Косовога адолат юза-
сидан эътибор қаратиши муҳим экани айни ҳақиқатлигига 
ишонаман”, деди Визнер. “Мамлакат аҳолисининг катта 
қисми мусулмон бўлгани учун, Европа шароитида одам-
лар ўз эътиқодларига амал қилишни исташади. Бу нарса-
нинг амалга ошиши бутун дунё, хусусан, мусулмон дунё-
си манфаати учун зарурдир.” “Косово келажаги борасида 
келишувга эришиш учун БМТ бошчилигидаги ҳаракат 
халқаро қонунчиликка асосланди,- деди жаноб Визнер. 
– Ҳатто Косово ўз мустақиллигини эълон қилгандан ке-
йин ҳам, унинг раҳбарлари БМТ махсус вакили Мартти 
Аҳтисаари ишлаб чиққан режага амал қилди.”

Жаноб Визнер танқидчиларнинг Косово энди дунё 

харитасини қайтадан чизишга сабаб 
бўладиган “ҳолат” сифатида кўрилиш 
керак, деган қарашларини қатъий рад
этади. Бунинг ўрнига, бу ҳолатга хал-
қаро ҳамжамият тинчлик йўлида 
нечоғли бирлаша олишига мисол си-
фатида қараш керак, деди у. У АҚШ 
қаттиқ туриб ҳимоя қилаётган ғояни, 
яъни Косово ва Фаластин давлати 
келажаги ўртасида боғлиқлик борли-
гини кўрсатиб ўтди. 

Косово, деди у, “халқаро ҳамжамият 
Фаластин хусусида ўзгаришларни 
амалга оширишига ҳамда минтақа 
ичида суверенитетни тартибга соли-
шига бир ишорадир. Биз давлатчи-
ликни ташкил этишга қаратилган ана 
шу уринишни қўллаб-қувватлаш учун 
кўплаб ижобий намуналарни кўра ол-
моғимиз керак.”

Жаноб Визнерга кўра, олға силжиши 
учун Косовога ҳали катта ёрдам за-
рур бўлади. Бу борада Ислом Конфе-
ренцияси Ташкилотига аъзо давлат-

лар уни сиёсий ва иқтисодий жиҳатдан қўллаб-қувват-
лашлари, Европа Ҳамжамияти ва Жаҳон Банки томони-
дан тузилаётган, Косовони Болқон давлатлари ҳамда 
Болқон давлатларини Европа билан боғлайдиган асосий 
инфратузилмани барпо этишга қаратилган халқаро жам-
ғармада иштирок этишида ёрдам беришлари керак. 

“Бу келажак учун қўйиладиган жуда яхши сармоядир”, 
деди жаноб Визнер. “Бу Жануби-шарқий Европанинг те-
гишли иқтисодий ўсиши борасида фойдали сармоядир. 
Умид қиламанки, кучли иқтисод кучли сиёсат билан би-
лан биргаликда олиб борилади.”

Косоволик ёшлар Пристина масжидида Ийд ал-Ад-
ҳа кунида ибодат қилаётган пайт (©AP Images)

Косово мустақиллиги мусулмон дунёси учун муҳим аҳамиятга эга, 
дейди элчи

Мусулмон аёллар Пристина масжидида пешин намозини ўқишмоқда 
(©AP Images)



Қачонлардир Бангладешдан Америка Қўшма Штатларига 
ўқишга келган киши эндиликда АҚШ Ҳарбий денгиз 
флотидаги биринчи мусулмон руҳонийга айланди. У ке-
либ чиқиши ва эътиқоди турлича бўлган ҳарбийларга 
Худога бўлган муҳаббати ва инсонпарварлиги юзасидан 
ёрдам бермоқда.

45 ёшли Абуҳино Сайфулислом АҚШ Ҳарбий денгиз 
флотига Нью-Ҳемпшир Университети бизнес бошқаруви 
факультетида магистрлик унвонини олгач, 1992 йилда 
ишга кирган. У Америка Қўшма Штатларига 1989 йилда 
ўқишга келган ва АҚШ ҳукумати иммиграция лотереяси 
орқали бу ерда муқим яшай бошлаган. 

Ҳарбий денгиз флотининг ҳисоб-китоб бўлимида ишлар 
экан, у 1995 йил охирига келиб АҚШ фуқаролигини олди, 
шундан сўнг ҳарбийлар орасидаги мусулмон руҳонийси 
бўлишга интилди. «Мусулмон руҳонийси излашаётгани-
ни эшитиб, бу ишни зиммамга олишни истадим. Мен до-
им Пентагондаги (Мудофаа Вазирлиги Бош қароргоҳи) 
диний фаолиятда қатнашар, жума намозлари ва бошқа 
шунга ўхшаш ибодатларни ташкиллаштирардим», деди 
руҳоний. 

1996 йилда Мудофаа Вазирлиги Виржиния штати Лис-
бург шаҳрида жойлашган Исломий ва ижтимоий фанлар 
бўйича аспирантура билан биргаликда ҳарбий мусулмон 
руҳонийларини ўқитишга қаратилган дастур ишлаб чиқ-
ди ва Сайфулислом ушбу дастурнинг биринчи талабаси 
сифатида рўйхатга олинди. У икки йил ичида ўқиш билан 
жиддий машғул бўлди, 1998 йилда руҳоний номзодлар 
дастурида қатнашди ва кейинги йил расмий равишда ру-
ҳоний унвонини олди. Ҳарбий денгиз флоти уни денгиз 
пиёда соқчилари қисмига биринчи мусулмон руҳоний этиб 
тайинлади. У чет эл ва мамлакат ичида ҳарбий мусулмон 
сифатида Америка Қўшма Штатлари манфаатини ҳимоя 
қилади, аксарияти мусулмон бўлмаган АҚШ ҳарбий 
хизматчиларига Исломни тушунишда кўмаклашади, бу 
борада улар билан яккама-якка мулоқотга киришади.

Менинг олдимга маслаҳатга келадиган кишиларнинг 
тўқсон тўққиз фоизи мусулмон бўлмаганлардир», дейди
 у. Биз руҳоний сифатида ҳар кимни қўллаб-қувватлаймиз. 
Шахсий муносабатлар, никоҳ, гиёҳванд моддалар, спирт-
ли ичимликлар, қандайдир тушкунлик ёки молиявий му-
аммоларда дин роль ўйнамайди. Қайси диндалигидан қат-
ъий назар, биз ҳаммага ёрдам қўлини чўзишга интиламиз, 
бирор киши қазо қилса, яқинларининг қайғусини бўлиша-
миз», дейди у. 

«Мен ҳарбийлар билан урушга кетишларидан аввал суҳ-
батлашаман, уларнинг кўпчилиги мусулмонлар эмас. Ким 
бўлишидан қатъий назар, ҳамма билан бир хил йўсинда 
гаплашаман», дейди руҳоний.

АҚШнинг Ироқ ва Афғонистондаги мақсади бу мамла-
катларни қайта қуришдан иборат, дейди у ҳарбийларга. 
«Агар улар мусулмон бўлса, мен улардан бу қайта қу-

ришга ҳисса қўшишларини ёки ўртоқларига мусулмон 
маданияти ва Исломни тушунишда ёрдам беришларини 
илтимос қиламан. Шу маънода улардан «Бу ишга ўз ҳис-
сангизни қўша оласизми?» деб сўрайман. Шундан сўнг 
улар ўзлари учун қарор қабул қилишади». 

Абуҳино Сайфулислом мусулмон ва мусулмон бўлмаган-
ларни бир-бирларини яхшироқ тушунишга ўргатади. «Бу 
икки томонлама жараёндир. Уларнинг бири шуки, гарчи
жиноятчи сифатида танилган баъзи экстремист мусул-
монлар бўлса ҳам, менимча, буни Исломга тааллуқли деб 
бўлмайди. Мен Миллий Адлия Университетида ҳам маъ-
руза ўқиб тураман», деди у. «Виржиниянинг Норфолк шаҳ-
рида жойлашган ҳарбий денгиз базасига ишга тайинлан-
ганимда, хизматдагилар, хусусан, Ироқ ва Афғонистонга 
жўнатилаётган Миллий Гвардия ва Армия ҳарбийлари-
нинг диний билимларини оширишга ёрдам бериш мақса-
дида бутун мамлакат бўйлаб сафар қилдим.»

Қарама-қарши йўналишда ўқитишга уринар экан, бу ру-
ҳоний мусулмонларнинг АҚШ ҳарбий кучларининг фао-
лиятига доир саволларига жавоб қайтаради. «Мусулмон 
жамоаларида баъзан мени Абу Ғрайб (АҚШнинг Ироқда-
ги ҳарбий қамоқхонаси бўлиб, АҚШ ҳарбийлари унда 
ироқлик маҳбусларни қаттиқ хўрлаган) билан боғлайди-
ган гуруҳлар ҳам учраб туради. Мен уларга бу мутлақо 
бошқа мавзу ва алоҳида ҳолатлигини тушунтиришга 
уринаман. Мен ҳарбий қўшинларимизнинг малакасини 
қандай оширишни биламан… Албатта, баъзан алоҳида 
ҳолатлар кўзга ташланади, аммо улар асло биз кўзлаган 
сиёсат эмас», дейди у.
 
Руҳонийнинг айтишича, бу нарса АҚШ ҳарбий кучлари 
орасида мусулмонларнинг камситилиш ҳоллари ҳам уч-
раб туриши масаласига тааалуқлидир. 

«Инсон табиатида хурофот деган нарса бор, аммо у билан 
чиқишиб бўлмайди. Агар шундай ҳолат хусусида хабар 
топсак, биз дарҳол тегишли чораларни кўрамиз.»

Руҳоний Абуҳино Сайфулислом Оқ Уйда Президент Буш билан суҳбат-
лашмоқда. Вашингтон, Колумбия Округи. (© AP Images)

Асли бангладешлик америкалик ҳарбий денгиз пиёда флотидаги 
биринчи мусулмон руҳонийдир



29 февраль куни Элчихонанинг ҳафталик суҳбат клуби 
ҳисобланган «Chay Chat» бу сафарги меҳмон сифатида 
америкалик мусиқачи Деметриус Спаниасни қабул қил-
ди. Жаноб Спаниас кларнет, флейта ва саксофонда му-
сиқа чалади, мумтоз ва замонавий куйлар басталайди. У 
Болқон ярим ороли ва Яқин Шар куйларини жаз ва рок
мотивлари билан бирлаштирадиган «BALKANASIA» 
мусиқа ансамблининг асосчиси ва раҳбаридир. Шу би-
лан бирга, у Нью-Йоркдаги «Sapphire Ensemble» каме-
ра жамоасининг ҳамдиректори саналади. Жаноб Спани-
аснинг Ўзбекистонга ташрифи 2007-2008 йиллардаги 
мусиқа фасли доирасида ташкил этилган бўлиб, у иж-
рочи ва бастакор сифатида Европа ва Осиё мамлакат-
ларига сафар қилади, маърузалар ўқийди ва фестивал-
ларда иштирок этади. АҚШ Элчихонаси кўмагида Ўз-
бекистонга ташрифи жаноб Спаниасга мутахассислар ва 
кенг омма билан суҳбатлашиш, уларга замонавий аме-
рикача мусиқа йўналишлари хусусида гапириб бериш 
имконини берди.

Шу куни «Chay Chat» клубга 90га яқин талаба ва ўқувчи-
лар йиғилиб, жаноб Спаниаснинг Америка маданияти ва 
мусиқаси ҳақидаги маъруазсини тинглади, шунингдек, 
у ижро этган Жорж Гершвин, Молли Томпсон ва Кэрол 
Альбаннинг мусиқий асарларидан баҳарманд бўлди. 
Маърузада америкача мусиқий маданият хусусида жуда 
қизиқ маълумотлар тилга олинди. Талабалар жазнинг 
блюздан фарқи нима, жаноб Спаниасни бастакор сифа-
тида қандай куч илҳомлантириши, хилма-хил мусиқа 
асбоблари ва мусиқий йўналишлар хусусида саволлар 
беришди. 

Жаноб Спаниас бу саволларга батафсил жавоб қайтариб, 
мусиқа оламида қўлга киритган тажрибалари билан ўр-
тоқлашди. Айниқса, яқиндагина «Black History Month» 
тадбирларига бағишланган «Рэй» фильмини томоша 
қилган клуб меҳмонларида жаноб Спаниаснинг Рэй 
Чарльз билан бирга ишлаш насиб этганлиги тўғрисидаги 
маълумот катта таассурот қолдирди. Йиғилганлар жаноб 

Спаниаснинг бутун дунё бўйлаб саёҳати асносида аме-
рикача мусиқий маданиятни турли мамлакатлардаги 
тингловчилар эътиборига ҳавола қилаётганидан боха-
бар бўлишди. Суҳбат жараёнида, у ёшларга маъқул ке-
ладиган мусиқий асарларни ижро этди. 

«Chay Chat» клубдаги тақдимотидан ташқари, жаноб 
Спаниас Тошкентдаги «Илҳом» театрида бўлиб ўтган, 
«Omnibus» ансамбли ташкил этган «Black Box» Мусиқа 
ва Визуал Санъат Халқаро Фестивалида ҳам иштирок 
этди. Ушбу фестивалда Деметриус Спаниас «Not Wav-
ing, But Drowning» (Дениз Бродхёрст), «BAJALICA» 
(Наташа Богожевич ва Хёрт Макдермотт), «Native New
Yorker» (Уильям Сасман ва Стивен Билич) каби қисқа 
метражли америкача фильмларга ёзган мусиқий асарла-
рини ижро этди. Шунингдек, у Жастин Хейм билан 
биргаликда басталаган «Elastic Stronghold»нинг ор-
кестр версиясини ижро этган «Omnibus» ансамблига 
дирижёрлик қилди. 

Элчихона яқинда ташкиллаштирган маданий тадбирлар 
хусусида http://uzbekistan.usembassy.gov/ манзили бўйи-
ча қўшимча маълумот олишингиз мумкин.

Америкалик бастакор Деметриус Спаниас америкача мусиқага 
янгича руҳ бағишлади

Америкалик мусиқачи Деметриус Спаниас Тошкентдаги АҚШ элчихо-
насида «Chay Chat» клуби меҳмонлари билан суҳбатлашмоқда 
(АҚШ элчихонаси тақдим этган сурат)

Деметриус Спаниас Тошкентдаги мусиқа ижро этмоқда (АҚШ элчи-
хонаси тақдим этган сурат)



Марказий Осиё учун Минтақавий инглиз тили раҳбари 
саналган Андреа Шиндлер февраль ойида Ўзбекистонда 
инглиз тили ўқитиш ҳолати билан яхшироқ танишиш мақ-
садида Ўзбекистонга ташриф буюрди. Шиндлер хоним 

Қозоғистон пойтахти Остонада яшаб, у ердаги АҚШ эл-
чихонасида меҳнат қилади ва Марказий Осиёдаги беш 
мамлакат, жумладан, Ўзбекистондаги инглиз тили билан
боғлиқ фаолият жараёнида маслаҳатлар бериб туришга 
масъулдир. Ўзбекистонга ташрифи мобайнида у Тош-
кент, Бухоро ва Самарқандда бўлиб, бу шаҳарларда инг-
лиз тили ўқитувчилари учун семинарлар ташкил этди. 
Шу билан бирга, у бир нечта университетларнинг раҳбар-
лари билан келгуси ҳамкорлик имкониятлари хусусида 
суҳбатлашди.

Шиндлер хоним ташкиллаштирган ҳар бир ўқув семи-
нари жонли мулоқотга бой бўлди. У бир соатлик дарс 
жараёнида ўқувчиларнинг роли нечоғли муҳим бўлиши-
га эътибор қаратиб, ўқитувчиларни синфда қўллашлари 
мумкин бўлган хилма-хил фаолият билан таништирди 
ва уларни шунга руҳлантирди. Тошкентда бўлиб ўтган, 
“Коммуникатив фаолиятни ривожлантириш” деб номлан-
ган семинарда тахминан 25 та инглиз тили ўқитувчилари 
иштирок этди. Шиндлер хоним бу семинарда фақатгина 
маъруза ўқиб қолмасдан, ўқитувчиларни ҳам фаол ишти-
рок этишга чақирди, уларга вазифалар бериб, бундай ама-
лий дарсларнинг жуда самарали бўлишини тушунтирди. 
Вазифаларнинг бирида ўқитувчилардан иккита-иккита 
бўлиб, ахборот бўшлиғига барҳам бериш талаб этилди. 
Бунда бир ўқитувчи Шиндлер хоним берган суратни 
тасвирлаб бериши, иккинчи ўқитувчи эса ўз шеригининг 
оғзаки таърифи асосида ўша суратни чизишга уриниши 
шарт қилиб қўйилди. Бухорода бўлган чоғида, Шиндлер 
хоним “Ёш ўқувчилар учун луғат устида ишлаш” номли 
тақдимот қилди. Унда 15 нафар ўқитувчи иштирок этди. 
Ушбу семинарда ўқитувчилар тўғри жавобни топиш учун 
мавжуд кўпгина суратлардан бирини пластик тўқмоқлар 
билан мўлжалга олишларига тўғри келди ва бундай қизи-

қарли мусобақа йиғилганларнинг самимий олқишига ва 
кулгусига сабаб бўлди. Самарқандда Шиндлер хоним 
ўқитувчи ва талабалар учун “Нотиқлик санъати ва стра-
тегияси” мавзусида машғулот уюштирди. У ўқитувчи-
ларни маъруза ёки нутқни шунчаки сўзма-сўз ўқиб бе-
ришдан кўра, уни жонли бир тақдимотга айлантиришга 
рағбатлантириб, бундай тақдимотлар аудитория учун қи-
зиқарлироқ ва тушунарлироқ бўлишини урғулади. Маш-
ғулотлар давомида Шиндлер хоним ва маданият ишлари 
бўйича мулозим Стефани Фицморис ўқитувчиларга кўп-
лаб нашрлар, жумладан, “Форум” журналининг аксар 
сонлари, тегишли ахборот акс этган АҚШ харитасини 
тарқатди.

Ўқитувчи ва талабалр билан бўлган барча учрашувларда 
Шиндлер хоним фойдали бўладиган маълум бир ижо-
бий нарсани етказишга ҳаракат қилди. У ўқувчи ва тала-
баларни инглиз тили ўрганишни давом эттиришга руҳ-
лантириб, бу келгусида улар учун кенг имкониятлар эши-
гини очишини урғулади. Шунингдек, у инглиз тилининг 
Британия ёки Америка варианти ўртасидаги фарқлар ун-
чалик катта аҳамиятга эга эмаслиги, чунки инглиз тили 
чиндан ҳам дунё тилларидан бири бўлиб қолганини таъ-
кидлади. Шиндлер хоним бугунги кунга келиб дунёда 
инглиз тилида иккинчи тил сифатида сўзлашадиганлар 
сони бу тилда она тили сифатида гаплашадиганлар сони-

дан ортиб кетганини урғулади. Шу сабабли у инглиз тили 
она тили бўлмаган бошқа кишилар билан ҳам сўзлашув 
орқали инглиз тилини такомиллаштириш учун бемалол 
мулоқотга киришиш имкониятини қўлдан бермасликка 
чақирди ва инглизчани мукаммаллаштириш учун албатта 
уни бу тил она тилиси бўлган кишилардан ўрганиш ёки 
фақат улар билан суҳбатлашиш шарт эмаслигини уқ-
тирди. 

Агар сиз инглиз тили ўқитувчиси бўлсангиз ва Минтақа-
вий Инглиз тили Ўқитувчилари тармоғига қўшилишни 
истасангиз, ўзингиз ҳақингиздаги маълумотни 
SchindlerAD@state.gov га юборишингиз мумкин

7-сон Июнь 2008 йДЎСТЛИК

7

Инглиз тили бўйича минтақавий ишлар мулозими Ўзбекистон 
бўйлаб инглиз тилини кенг тарғиб қилмоқда

Андреа Шиндлер Бухорода ўтказган машғулотда инглиз тили ўқитув-
чилари гуруҳларга бўлиниб машқлар бажаришмоқда (АҚШ элчихонаси 
тақдим этган сурат)

Андреа Шиндлер Бухорода “Ёш ўқувчилар учун луғат устида ишлаш” 
мавзусида тақдимот ўтказмоқда (АҚШ элчихонаси тақдим этган сурат)



Агар харитага назар солинса, Вашингтон штати АҚШ-
нинг узоқ шимолий-ғарбида, Тинч Уммонининг шундоқ 
ёнгинасида жойлашганини кўриш мумкин. У шимолдан 
Канада билан, шарқда Айдаҳо, жанубда эса Орегон штат-
лари билан чегарадош. Бу гўзал маконни Тинч Шимолий-
ғарб деб аташади.

Вашингтон президент номи берилган ягона штат бўлиб, 
у Жорж Вашингтон шарафига шундай номланган. Ҳами-

ша ям-яшил деб айтилишига сабаб шуки, 
унда дарахтлар қуюқ ўсган ўрмонлар мавжуд. 
Шунингдек, штат узоққа чўзилган уммон со-
ҳиллари, оппоқ қорли тоғлар, қуп-қуруқ саҳ-
ро ва қояли дарё каньонларига ҳам эга. Штат 
ёввойи масканлар ва ажойиботларга тўла. 
Унда вулқонлар сари кўтарилиш ёки жунгли 
ўрмонларига сайр-саёҳат уюштириш, наҳанг-
нинг сув сачратиб сузиши ёки тақирбош бур-
гутнинг юксак парвозини кузатиш, денгиз 
юлдузчаси ва лосось балиқларини ушлаб кў-
риш мумкин. Қолаверса, унда чиғаноқ ва ға-
ройиб қазилмаларни кавлаб олиш, дарёга тушиб, қайиқ-
да мазза қилиб сузиш ёки тоққа чиқиб, бемалол чалғида 
учиш имкони бор. Бундан ташқари, штатдаги кимсасиз 
шаҳар ёхуд осори атиқалар музейига ташриф буюриш, 
Ёввойи Ғарб ковбойлар мусобақасини, туб америка-
ликликлар қандай сеҳр-жоду билан шуғуллунашини то-
моша қилиш кишига катта завқу шавқ бағишлайди. 

Вашингтон штати ширин олмалари, гилослари, ёмғирла-

ри, «Starbucks» қаҳваси, «Боинг» учоқлари, Авлиё Ҳеленс 
Тоғи ҳамда «Майкрософт» компанияси билан маълуму 
машҳурдир.

ТАРИХИ

Вашингтоннинг қизиқарли тарихи туб америкаликлардан 
бошланади. Минг йиллар аввал, ҳали европаликлар келма-
сидан илгари, эндиликда Вашингтон деб аталаётган ҳудуд 
етмишга яқин ҳинду қабилаларининг ошиёни саналган. 

Биринчи тадқиқотчилар келган маҳал, ҳиндулар улар би-
лан савдо-сотиқ қилишган, уларга қаерда балиқ тутиш, 
ҳаёт сақлаб қолиш учун озиқ-овқат манбаи бўлган ўсим-
ликларни излаб топишда ёрдам беришган. Янги кўчиб 
келганлар қандай яшашни ўрганиб олгач, ўзлари билан 
қизамиқ ва шунга ўхшаш юқумли касалликларни олиб 
келиб, бунинг оқибатида минглаб туб америкаликларнинг 
умрига зомин бўлди, натижада, айрим ҳолларда ҳатто 
қишлоқ аҳолисининг 90 фоизигача қирилиб кетган. Шун-
дан кейин бу ҳудудларга кўпдан-кўп янги одамлар кўчиб 
кела бошлади ва анъанавий ҳиндулар ҳаётини батамом 
ўзгартириб юборди. 

Вашингтондаги кўпгина шаҳар-қишлоқлар, дарё-кўллар 
ва тоғлар ҳозир ҳам асл ҳинду номларини сақлаб қолган.
Масалан, энг йирик шаҳар ҳисобланган Сиэтл қачонлар-
дир бошлиқ бўлган Сиэтл шарафига қўйилган. Бугунги 
кунда ҳам Вашингтонда ўз ҳукуматига эга бўлган 29 ҳин-
ду қабиласи мавжуд. Ўтмиш анъаналари ҳикоялар, қўшиқ 
ва рақслар, сеҳр-жоду маросимлари, қайиқда сузиш мусо-
бақаси ҳамда бугунги ҳинду халқлари санъатида ҳануз 
сақланиб келмоқда.

1800-йиллар бошида келажагини мўйна ёки «юмшоқ ол-
тин» билан зийнатлашни истаган кўплаб мўйна савдо-

гарлари ва овчилар штатга кўчиб кела бошлади. Мўйнали 
ҳайвонлар ноёблаша бошлаган 1840-йилларда баъзи 
овчилар ушбу ҳудудга кўчиб келганлар учун йўл-йўриқ 
кўрсатувчи маслаҳатчига айланди. 

Шимолий-жанубга кўчиб келаётганлар оқими кўпайгач, 
Америка Қўшма Штатлари ва Британия аввал биргаликда 

Вашингтон – ҳамиша ям-яшил штат

Вашингтон штати пароми Сиэтлдаги пристанга томон сузиб борар экан, 
“Спейс Нидл” ва Каскад Тоғлари бўйлаб ҳаракатланади. (© AP Images)

Вашингтон қирғоқларидаги наҳанглар тўдаси. (© AP Images)



баҳам кўраётган бу ўлкани бўлиб олишга келишди. Брита-
нияликлар мўйна савдоси билан боғлиқ амалиётларни 
шимолий тарафдаги Канада томонга йўналтира бошла-
ди. 1848 йилда АҚШ Конгресси Орегон Ҳудудини ташкил 
этди. Бу ҳудуд бугунги кундаги Вашингтон, Орегон, 
Айдаҳо ҳудудларини, шунингдек, Монтана ва Вайоминг 
штатларининг бир қисмини ўз ичига олади. 

1842 йилдан эътиборан минглаб янги кўчиб келган одам-
лар Орегон Трэйл жанубида жойлаша бошлади. Бу ерга 
илк кўчиб клганларнинг аксарияти Колумбия дарёсининг 
жанубига келиб ўрнашди, аммо баъзилари шимолга 
томон юриб, Пагет Саунд ҳудудларида қарор топди. 

1853 йилга келиб, Вашингтон Орегон Ҳудудидан ажралиб 
чиқиб, алоҳида штат барпо этиш учун етарли аҳолига эга 
бўлди, оқибатда, шарқдан янада кўпроқ кишилар оқиб 
кела бошлади. Қалин ўрмонлар, баланд ўсган дарахтлар 
кесилди. Ёғочсозлик заводлари тез орада Пагет Саунд 
ҳудудида кўпайиб кетди. Уларнинг ён атрофидаги ша-
ҳарчалар йирик шаҳарларга айланди. 1880-йилларда Ва-
шингтон аҳолиси 125 000 кишини ташкил этиб, бу сон 
алоҳида штат барпо этиш учун етарли бўлди. 1889 йил 11 
ноябрда Вашингтон АҚШнинг 42-штатига айланди. 

ИҚТИСОДИ

Вашингтон иқтисоди хилма-хиллик ва талай имконият-
лардан иборат. У “Майкрософт”, “Боинг”, “Имюнекс/
АМГЕН”, “Коско”, “Амазон.ком”, “Старбакс”, “Нинтен-
до Америка”  ва “Вейерҳаузер” каби турли-туман ком-
паниялар жойлашган маскан бўлиб, бу компанияларнинг 
товар ва хизматларидан маҳаллий, миллий ва халқаро 
доирада кенг фойдаланилади. Юқори технологияга асос-
ланган саноат ва аэрокосмик саноат ривожланиб, янги иш 
ўринлари очилишига ва тегишли фойда оқиб келишига 
туртки берган. Қишлоқ хўжалиги ва миллий ресурслар 
билан боғлиқ соҳалар илгаригига нисбатан кўплаб иш 
ўринларини ярата олмаса-да, аммо янги технология 
ёрдамида улар йирик фойда келтиришда давом этмоқда.

“Боинг” (Boeing) – самолёт ишлаб чиқариш бўйича дунё-
даги энг йирик компания бўлиб, Сиэтлда ташкил этилган. 
Бу компанияда АҚШда ҳавога кўтарилган биринчи реак-
тив самолёт ясалган. 1950-йилларда у биринчи бўлиб 
АҚШда тижорат асосида реактив авиалайнер хизмати 
кўрсата бошлаган. “Боинг” заводи Сиэтлнинг шимолида-
ги Эвереттда жойлашган. У дунёдаги энг катта бино сифа-
тида Гиннеснинг рекордлар китобидан ўрин олган. Завод 
0,4 квадрат километр майдонни эгаллайди ва шунчалик 
катталиги юзасидан ўз ёнғин хавфсизлиги бўлимига эга. 

“Майкрософт” (Microsoft) – Бил Гейтс 13 ёшидаёқ ком-
пьютер дастурлари ёза бошлаган. 1975 йилда у дўсти Пол 
Аллен билан компьютерлар учун дастурлар тайёрловчи 
“Майкрософт”га асос солди, 1985 йилда у “Майкрософт 
Виндовс” (Microsoft Windows) дастурининг биринчи 
версиясини ишлаб чиқди. Бугунги кунда “Майкрософт” 
компьютер дастурлари ишлаб чиқишда етакчи ҳисоб-
ланади ва ҳозирда Сиэтл шимолий-шарқида жойлашган 
Редмондда қарор топган.

“Амазон.ком” (Amazon.com) – Сиэтл дунёдаги энг йирик 
ва энг машҳур онлайн дўконларнинг ҳам масканидир. 
“Amazon.com”га 1994 йилда Жеф Безос ўзининг Сиэтл-
даги автомобиль устахонасида асос солган. У илк Ин-
тернет дўконларнинг бири эди. Амазон онлайн китоб дў-
конини очиш билан ўз фаолиятини бошлаган бўлса, тез 
орада у таклиф этаётган маҳсулотлар сони кенгайди ва 
компакт-дисклар, видео-дисклар, электроникага тегишли 
ва бошқа кўплаб моллар қўшилди. У ҳозир Канада, Бир-
лашган Қироллик, Германия, Австрия, Франция, Хитой 
ва Японияда алоҳида вебсайтларга эга ва дунёдаги энг 
йирик китоб дўкони саналади. 

Қишлоқ хўжалиги – Вашингтон мамлакатдаги энг ши-
рин олмалар, гилослар, маймунжон ва чирмовуқ етиш-
тириладиган штатдир. У энг мазали пиёз, машҳур “вал-
ла валла” пиёзлари билан таниқли. Вашингтон олмазор-
ларида ҳар йили 15 миллиард олма етиштирилиши ва бу 
олмаларни Тошкент супермаркетларида ҳам сотиб олиш 
мумкинлигини билармидингиз?

Манбалар: http://access.wa.gov,  http://www.experiencewa.
com,  http://www.travel-in-wa.com, http://www.census.gov.

Қисқа сатрларда

Қисқартма номи: WA

Пойтахти: Олимпия

Губернатори: Кристин Грегуар

Штат сифатида ташкил топган санаси: 11 ноябрь 1889 йил

Аҳолиси: 6 395 798 (2006 й., АҚШ аҳолини рўйхатга олиш 
бюроси)

Майдони: 172 446.58 км квадрат, 20-ўрин

Штат номининг келиб чиқиши: Американинг биринчи 
Президенти Жорж Вашингтон шарафига номланган

Йирик шаҳарлари: Сиэтл, Спокейн, Такома, Бельвю, Эверетт

Асосий саноат соҳалари: компьютер дастурлари, аэрокос-
мос жиҳозлари, ўрмончилик, биотехнология, озиқ-овқат 

саноати ва туризм

U.S. Map, courtesy of U.S. Census Bureau.



Боши 1-бетда

11 та технология компаниясининг асосчиси, бир нечта
иқтисодий ривожланиш ташкилотларининг директорлар 
кенгаши аъзоси саналган ушбу Элчининг тадбиркорлик 
соҳасидаги катта тажрибаси унинг янги ишида катта ёр-
дам бериши шубҳасиз. У Америка Ислом Конференцияси 
Ташкилотига аъзо мамлакатларнинг иқтисодий тараққи-
ётга эришиш йўлидаги уринишларида улкан ҳисса қўши-
шига ишонади.

Америка Қўшма Штатлари «мусулмон мамлакатлар билан 
ўзаро бир-бирини тушунишни кучайтириш йўлида янада 
яқинроқ ишлашга умид қиладиган» мамлакат эканига 
урғу берар экан, жаноб Кубер Президент Буш ва Давлат 
Котиби Кондолиза Райс унга бу лавозимга тайинланиши-
ни «мусулмон дунёси билан алоқаларимизни навбатдаги 
босқичга олиб чиқиш учун яна бир имконият» сифатида 
кўраётганини айтди. 

America.gov катта муҳаррири Мофид Дик яқинда жаноб 
Кубер билан суҳбатлашди. Қуйида ана шу интервьюни 
ҳавола қилмоқдамиз.

America.gov: Аввало, жаноб Кубер, бундай катта лаво-
зимга тайинланганингиз билан табриклайман, албатта, 
бу ишнинг ўзига яраша катта қийинчиликлари ҳам бор. 
Биринчи саволим қуйидагича: айтинг-чи, АҚШнинг Ис-
лом Конференцияси Ташкилотидаги (ИКТ) биринчи ва-
кили сифатида асосий вазифангизни нимадан иборат деб 
ўйлайсиз?

Жаноб Кумбер: Катта раҳмат. Менинг асосий вазифам, 
содда қилиб айтганда, бутун дунёдаги мусулмон жамоа-
лар билан мулоқотга киришиш, мамлакатимизнинг Ислом
динига бўлган чуқур ҳурмати ва диний эркинликка садо-
қатини мусулмонлар билан ўртоқлашиш, барча халқлар 
тинчлик ва фаровонликда яшаши учун Президент кўр-
сатмаси асосида мусулмонларнинг раҳбарлари билан 
ҳамкорликда иш олиб боришдан иборат.

Президент Бушнинг мени ушбу лавозимга тайинлашида 
бизнинг мусулмон дунёси билан бўладиган мулоқоти-
мизнинг навбатдаги муҳим босқичига ишора бор. 50 йил
аввал Президент Эйзенҳауэр Вашингтондаги Ислом Мар-
казига тамал тошини қўйганидан буён америкалик мусул-
монлар ва дунёнинг бошқа ўлкаларидаги мусулмонлар 
ўртасидаги мулоқот такомиллашиб борди. 

Очиқ қилиб айтадиган бўлсам, биз мусулмон уммати би-
лан ишлашни давом эттиришни, алоқаларимизни кенгай-
тиришни ва муносабатларимизни мустаҳкамлашни ис-
таймиз. Бу борада мен вакил бўлиб тайинланганимнинг 
биринчи ҳафтасидаёқ муҳим қадамни қўйдим ва Саудия 
Арабистонининг Жидда шаҳрида жойлашган ИКТ бош 
қароргоҳига ташриф буюриб, Бош Котиб ва бошқа раҳ-
барлар билан учрашдим. Менда катта таассурот қолдир-
ган нарса шу бўлдики, агар ИКТнинг 10 йиллик дасту-
рида кўрсатилган мақсадларга назар солинса, дарҳол 
англашиладики, у мусулмон уммати ва Ислом қадрият-
ларини ўзида акс эттиради – буларнинг барчаси бизнинг 

Америкадаги қадриятларимиз билан уйғундир. Мен ИКТ 
бош котиби билан суҳбатлашганимда, унга «Мен бу ер-
га ишлаш учун келдим. Мен бу лавозимда бир йилгина бў-
ламан, аммо сиз билан ҳамкорликда ишлашга тайёрман» 
дедим. 

America.gov: Ушбу лавозимга тайинланганда энг аввало 
нимани ҳис қилдингиз? Кўпчиликнинг айтишича, АҚШ-
нинг мусулмон дунёси билан муносабатлари нотекис 
йўлдан бормоқда, айниқса, бу ҳол 2001 йил 11 сентябрь 
воқеаларидан кейин жиддийлашгани кўринмаяптими?

Кумбер: Тўғриси, мен муносабатларда кимдир айтган но-
текис муносабатларни кўрмаяпман. Тушунмовчиликлар 
туғилган маҳалда, биз, америкалик мусулмонлар сифатида 
мусулмон умматига мурожаа қилган ҳолда Америкадаги 
ҳаёт тўғрисида гапириб беришимиз лозим. Америкалик 
мусулмон сифатида мен ва оилам Америка ўзининг барча 
фуқароларига бераётган имкониятлардан баҳраманд бў-
либ келмоқдамиз. Бу нарса бугунги кунда Америкада 
яшаётган 5-7 миллион мусулмон учун ҳам тааллуқли деб 
ишонаман. Менимча, биз бу ҳақиқат хусусида, яъни биз-
нинг ифода ва эътиқоддаги эркинлигимиз, турмуш кечи-
ришимиз, оила боқишимиз ҳақида мусулмон дунёси би-
лан қандай қилиб мулоқот қилишимизни сўраяпсиз, 
шундайми?

Мен бу масалани ИКТ бош котиби билан ҳам гаплашдим, 
«Мусулмонлар 1.5 миллардни ташкил этади, аммо ИКТга 
аъзо 57 давлатнинг барчаси биргаликда дунё Ялпи Ички 
Маҳсулотининг атиги 5 фоизини ташкил қилади, муаммо 
ана шунда» дедим. Йирик муаммо бизнинг қарияларга 
ғамхўрлигимиз, таълим олишимиз, иқтисодий ўсишимиз 
нечоғли эканида эмасми? Америка бу борада катта ёрдам 
бериши мумкин.

America.gov: Бир йилга тайинланган ушбу лавозимда 
қандай ишларни амалга оширишни кўзлаяпсиз? 

Кумбер: Саволингиз учун катта раҳмат. Албатта, берил-
ган муддат ичида мен жуда қаттиқ ва тез ишлашим ке-
рак. Мен ИКТ раҳбарларидан улар кўзлаётган энг усту-
вор вазифаларни бажариш учун мен билан бирга ишлаш-
ларини илтимос қилдим. Уларга бир йиллик муддатга 
тайинланганимни, аммо тегишли ишни қила олишимга, 
дастурлар ва белгиланган муддатга ишонишимни айт-
дим. Агар бир йил мобайнида ИКТ билан ҳамкорликда 
бир нечта дастурлар устида ишлай олсам, қандайдир ях-
ши муносабатларни ўрнатишга ҳисса қўша олсам, Остин-
га (Техас штати) бахтиёр ҳолда қайтган бўлардим. 

America.gov: Мусулмон дунёсига айтмоқчи бўлган қан-
дай зарур гапларингиз бор? Сиз 1.5 миллиард мусулмон 
борлигини айтиб ўтдингиз. АҚШ вакили сифатида уларга 
нималарни етказишни истайсиз?

Кумбер: Мусулмон дунёсига айтадиган гапим жуда аниқ, 
яъни АҚШ мусулмон дунёси қадриятларини ҳимоя қи-
лади, мусулмончилик анъаналарига ҳурмат кўрсатади ва 
ўзаро бир-бирини тушуниш ва янги муносабатларни 
барпо этиш йўлида мусулмон мамлакатлар билан янада 
яқин-роқ ишлашга умид билдиради.

Мусулмон дунёсига қарата айтмоқчи бўлган яна бир га-
пим шуки, улар Америкага боқиб, ундаги қадриятларга 
назар ташлашларини ва уларни Ислом қадриятлари би-
лан бирлаштиришларини истардим. Менимча, шундай 
қилинса, ана шу қадриятларнинг кўп ўринларда бир хил-
лиги ва бир хил даражада эканлиги ҳаммамизни ҳайратга 
солиши, шубҳасиз.

America.gov: Бу мамлакатдаги айрим кишилар АҚШнинг 
мусулмон дунёсида учта мақсади бор деб ўйлашади. Би-
ринчиси, экстремизмнинг олдини олиш. Иккинчиси, экст-
ремизмдан фарқли ўлароқ, у ҳақиқатдан ҳам Исломга 
қарши курашмоқда, деган тасаввур уйғотишдан холи бў-
лиши керак. Учинчиси, мусулмон дунёсига, баъзилар 
айтаётгани каби, бугунги кунда исломий радикализмга 
йўл очаётган чуқур иқтисодий, ижтимоий ва сиёсий му-
аммоларни бартараф этишда ёрдам кўрсатишдан иборат. 
Шулар ҳақида нима дея оласиз?

Кумбер: Менга бу муаммо хусусида, яъни “исломофобия” 
тўғрисида Жиддада жуда қизиқ савол беришди. Мен у 
саволга шундай жавоб бердим: агар Ислом динига ёки 
бошқа дин ё маданиятга назар солинса, албатта, унга 
қайсидир томондан йўналтирилган мутаассибликнинг 
мавжудлигига ишонч ҳосил қилинади. Биз шундай ху-
рофот, тоқатсизлик қаерда пайдо бўлса ҳам, унга қандай 
муносабатда бўлишга эътибор қаратмоғимиз лозим.

America.gov: Яна, кўпчиликнинг ўйлашича, Америка 
Қўшма Штатлари ва мусулмон дунёси ўртасида ўтган бир 
неча йил ичидаги муносабат салбий томонга оғиб кетди, 
бу АҚШ ва мусулмон дунёсининг бир-бирини орқа-олдига 
қарамай тинмай айблашида яққол намоён бўлмоқда. 
АҚШ “Сизлар терроризм ва радикализмни йўқ қилиш 
учун етарлича иш олиб бормаяпсиз” дейиши мумкин. 
Унга эса “икки томонлама стандард қўллаяпсан” деб айб 
қўйишади. Сиз ана шундай салбий муносабатларнинг 
ҳамкорлик ва баҳамжихатлик томонга ўзгаришида ёрдам 
бера оламан деб ўйлайсизми?

Кумбер: Менинг фикримча, биз ё қизил сўзларни айтиб,
нотиқлик қилишимиз, аммо навбатдаги босқичга ўтмас-
лигимиз мумкин ва ёки мулоқот, ўзаро алоқа ва бир-бири-
ни тушуниш йўлида янги каналлар очишимиз мумкин. 
Бир пайтнинг ўзида биз чиндан ҳам нафақат мулоқотга 
киришишимиз, балки муҳим имкониятлардан фойдалана 
билишимиз ҳам зарур. 

America.gov: Охирги саволим шундай: Ўзингиздаги тад-
биркорлик билан боғлиқ тажрибангизни янги иш фао-
лиятингизда қандай қилиб қўлламоқчисиз? Бу лавозимга 
тайинланмасингиздан илгари, бизнес соҳасида катта му-
ваффақиятга эришгансиз, 11 та технология компанияси 
ва яқинда Техас штати Остин шаҳрида очилган “CACH 
Капитал Менежмент” – моддий бойликларни бошқариш 
фирмасини юритгансиз. Бу борадаги салоҳиятингиз, 
глобал стратегия ва сиёсатни тушунишингиз сизнинг 
кучли раҳбар эканлигингизни ҳамда кўплаб иқтисодий та-
раққиёт кенгашларининг маслаҳатчси сифатида намоён 
қилади. Айтинг-чи, АҚШ ва мусулмон дунёси ўртасидаги 
келишмовчиликларни бартараф этишда тадбиркорликда-
ги тажрибангиз қўл келади деб ўйлайсизми? 

Кумбер: Албатта. Айтиб ўтганингиздай, мен илгари мол-
мулк билан шуғулланганман. Бу иш билан машғул бўлган 
одам бойлик орттиради, иш ўринлари ва имкониятлар 
яратади. Бу биз учун янги уфқлар ва имкониятлар демак-
дир. Америка шу мақсадни кўзлайди. Шахсан мен ҳам 
Президент каби шунга содиқман. Мен ИКТ ва унга аъзо 
давлат билан янги ҳамкорлик ришталарини боғлашга 
умид қиламан, ўйлайманки, келаси ойларда бу давлатларга 
сафар уюштираман. 

America.gov: Жаноб Кумбер, сизга катта раҳмат. 

Кумбер: Раҳмат. Вақтингиз ажратиб, менга шундай имко-
ният берганингиз учун сиздан миннатдорман.

Сада Кумбер
Махсус вакил, ИКТ

Лавозимга тайинланиш санаси: 
03/03/2008 йилдан ҳозиргача

Сада Кумбер Ислом Конференци-
яси Ташкилотидаги Махсус Вакил
лавозимида 2008 йилнинг 3 мар-
тидан эътиборан фаолият юрита
бошлади. Махсус Вакил сифатида 
жаноб Кумбер Америка Қўшма Штатлари ва бутун дунёдаги
мусулмон жамоалари ўртасида ўзаро бир-бирини тушуниш ва
мулоқотга киришишга ҳисса қўшиш мақсадида АҚШнинг 
ИКТдаги вакили бўлиб хизмат қилади. 

Ушбу лавозимга тайинланишидан бурун, жаноб Кумбер Техас 
штатига қарашли Остин шаҳрида тадбиркор ва сармоядор бў-
либ ишлаган. Жаноб Кумбер йирик бошқарув, маркетинг ва 
тасвирий технология соҳасида фаолият юритган. У миллий ва 
глобал тармоқ стратегияси, стратегик маркетинг, бизнесни 
режалаштириш ва жамият қурилишига ихтисослашган. У тех-
нологияга асосланган 11 та компанияни ишга туширган бўлиб,
халқаро стратегия маслаҳат фирмаси саналган “Техас Глобал”,
сармоя ва моддий бойликларни бошқаришга қаратилган “CACH 
Капитал Менежмент” компанияси шулар жумласидандир. 

Жаноб Кумбер жамоат ишларида фаол иштирок этиб келган,
хусусан, у Техасдаги кўплаб кенгашларнинг, халқаро ташки-
лотларнинг аъзоси саналади. Масалан, у Иқтисодий Ривож-
ланиш бўйича Техас Директорлар Кенгаши ($300 миллион 
жамғарма), Техас Янги Технология Жамғармаси ($200 мил-
лион жамғарма), 15-Жаҳон Ахборот Технологияси Конгресси, 
Техас Тадбиркорлик Кенгаши, Олий Таълим бўйича Губер-
натор Ишчи Кенгашининг аъзосидир. 

Жаноб Кумбер ўзининг кўп маданиятли ва ғоят кенг тадбир-
корлик тажрибасини, ижтимоий ва сиёсий малакасини мада-
ниятлараро ҳамкорликни ривожлантириш, халқаро иқтисодий 
тараққиётни қўллаб-қувватлаш ҳамда дунёдаги йирик диний 
жамоалар ўртасида катта аҳамиятга эга бўлган мулоқотни ўр-
натишга ёрдам беришда сарфлашни кўзлаган. Жаноб Кумбер 
1951 йилда Покистоннинг Карачи шаҳрида туғилган. У Карачи 
Университетида тижорат соҳаси бўйича бакалавр, тарих фани 
бўйича магистр даражасини олган. Жаноб Кумбер Америка 
Қўшма Штатларига 1978 йилда келган ва 1986 йилдан буён 
Америка фуқароси саналади.



АҚШ элчихонасининг инглиз тилидаги “Бир пиёла чой 
устида” суҳбат клуби аъзолари ҳар ойда бир марта жума 
куни кундуз соат 3:00 да америкача фильм томоша қилиш 
учун йиғилади. Яқинда “Филадельфия”, “Қандай гўзал бу 
ҳаёт” ва “Ажиб тафаккур” фильмлари намойиш этилди. 
Клуб иштирокчилари нафақат фильм томоша қилиб, инг-
лиз тилини тушуниш малакасини оширишади, балки улар 
фильмда кўтарилган асосий мавзу ва муаммолар хусуси-
да ҳам мулоҳаза юритишади. Ҳар бир фильмни намойиш 
этишдан аввал Элчихона ходимлари кичик мусобақа таш-
киллаштиради. Улар фильм мавзуси билан боғлиқ савол-
лар бериб, саволларга тўғри жавоб қайтарган томошабин-
ни инглиз тилидаги китоб билан тақдирлашади.

Ноябрь ойида Жаҳон ОИТС Кунига бағишлаб намойиш 
этилган “Филадельфия” фильми орқали йиғилганлар ОИВ
ва ОИТСни самарали даволай оладиган янги воситалар, 
ОИВнинг бир кишидан иккинчи кишига ўтиш йўллари,
қандай қилиб инфекциянинг олдини олиш ҳамда ОИВ 
ва ОИТСга қандай ташхис қўйилиши хусусида билиб 
олишди. 1993 йилда ишлаб чиқарилган “Филадельфия” 
ўша пайтлар ниҳоятда катта аҳамиятга эга фильм бўлиб,
жуда кўп одамларнинг ОИВ/ОИТС тўғрисидаги фикрла-
рини ўзгартириб юборди. Унда Том Ҳенкс ҳуқуқшунос 
ролини ижро этади, уни ОИТСга чалинганини билган 
қонунчиликка ихтисослашган фирмаси ишдан ҳайдаб 
юборади. Бунга жавоб сифатида у ўзи ишлаган фирмани 
судга беради, бу ишда унга ролида Дензел Вашингтон ўй-
наган бир адвокат ёрдам беради. Фильм охирида адвокат 
Бекетга ОИТСдан вафот этишидан илгари, эски иш жойи-
даги суд ишида ютиб чиқиши учун ёрдам беради. 

Март ойида Халқаро Хотин-қизлар Куни ва Аёллар Тари-
хи Ойлиги муносабати билан “Темир жағли малаклар” 
фильми намойиш этилди. У АҚШ тарихидаги асосий во-
қеалардан бири бўлиб, унда 19-тузатиш, яъни аёлларга ҳам 
сайлаш ҳуқуқини бериш билан боғлиқ кураш намойиш 
этилади. Фильм икки қўрқмас ва шижоатли аёл – Алис 
Пол (Ҳиллари Сванк) ва Люси Бёрнс (Франсиз О’Коннор) 
ҳақида ҳикоя қилади, уларнинг аёллар ҳаракатини ёриб 
чиқиб, 1920-йилларда аёлларнинг овоз бериш ҳуқуқини 
ҳимоя қилиш мақсадида сиёсий қаршиликлар чегарасини 
бузиб ўтишга отлангани экранга олиб чиқилади. Улар 
уруш даврида Президент Вудроу Уилсонни танқид қи-
лиш орқали жамоатчилик фикрини илгари сурди. Йиғил-
ганларнинг аксарияти гарчи бу воқеалар ҳақида Америка 
тарихига оид китобларда ўқиган эсалар-да, аммо айни во-
қеаларни, аёлларнинг ўз ҳуқуқлари учун курашда ғолиб 
чиқишларини тасвирда кўриш чиндан ҳам ҳаққоний ва 
аҳамиятли эканини айтишди. Шу мавзуга қаратилган 
викторина жараёнида томошабинлар америкалик машҳур 
аёллар, уларнинг жамият тараққиётига қўшган ҳиссалари 
ва жасорати ҳақида билиб олишди. 

Июнь ойида Элчихонада Мэг Райен ва Том Ҳенкс бош рол-
ни ижро этган “Сиэтлдаги бедорлик” замонавий америка-
ча фильм намойиш этилади. Ушбу фильм намойиши Сиэтл 
ва Тошкент шаҳарлари ўртасида биродарлик алоқалари 
ўрнатилганининг 35 йиллигини нишонлаш мақсадида ре-
жалаштирилган қатор тадбирларнинг давомидир.

“Бир пиёла чой устида суҳбат” клуби ҳар жума куни 
кундуз соат 4:00 да АҚШ элчихонасида инглиз тилида 
сўзлашувчи киши олиб борадиган баҳс-мунозарага йи-
ғилади. Унда кўтариладиган мавзулар хилма-хилдир, ам-
мо асосан Америка маданияти, сиёсати ва жамияти ёки
дунё аҳамиятига молик муаммоларга қаратилади. Агар 
суҳбат клубида қатнашмоқчи бўлсангиз, мунозара куни-
дан энг камида икки кун олдин 120-5450 рақамига қўн-
ғироқ қилиб ёзилишингиз керак. Кинофильмлар ойнинг 
охирги жума кунларидан бирида кундуз соат 3:00 да на-
мойиш этилади. Кинофильм томошаси учун ҳам ёзилиш 
тартиби бир хил. 

Бадиий фильмлар қизиқарли йўсинда Америка маданияти ва 
тирихидан сўзлайди

Тошкентдаги АҚШ элчихонасида кинофильм намойиш этилишидан 
аввал ташкил этилган викторинада иштирокчилар саволга жавоб қай-
тариш учун қўл кўтармоқда. (АҚШ элчихонаси тақдим этган сурат)

Викторина ғолиби пресс атташе  Молли Стивенсондан Америка ёзувчиси 
қаламига мансуб китобни қабул қилиб олмоқда. (АҚШ элчихонаси тақ-
дим этган сурат)

14 мартда АҚШ Халқаро Тараққиёт Агентлиги вакили 
жаноб Бенжамин Милс “Бир пиёла чой устида суҳбат” 
клуби аъзолари билан дунё муаммосига айланган сил ка-
саллиги хусусида суҳбат олиб борди. Унинг тақдимоти 
24 мартда нишонланадиган Халқаро сил касаллиги куни-
га бағишланди. 

Ўзининг тақдимотида жаноб Милс сил касаллиги тарихи, 
унинг белгилари, одамлар қандай қилиб уни юқтириб 
олишлари ва унинг оқибатлари хусусида гапирди. У сил 
касаллиги дунёда вояга етган кишилар умрига зомин бў-

лаётган иккинчи муҳим касаллик экани, бутун дунёда 3 
та одамнинг бирида аллақачон бу касалликнинг яширин 
шакли мавжудлигини урғулади. У Ўзбекистондаги 40 000 
нафар кишида сил касаллигининг фаол шакли кузатилга-
ни, бу билан Ўзбекистон сил касаллиги энг кенг тарқалган 
мамлакатлар рўйхатида 10-ўринда туришини айтиб ўтди.
Қўшимча равишда у сил касаллигининг умумий белги-
ларини, жумладан, озиб кетиш, иситма, кўкрак соҳасида-
ги оғриқ, икки ёки ундан ортиқ ҳафта йўталиш, тез чар-
чаш, кучсизлик кабиларни санаб ўтди. Жаноб Милс сил
касаллиги билан оғриган бемор йўталганда, акса урганда, 
бошқаларга яқин масофада туриб бақирганда, иккинчи 
киши сил касаллиги бактериясини ўпкасига нафас оли-
ши орқали юқтириши мумкинлигини тушунтирди. Сўнг-
ра у одамлар қандай қилиб бу касалга чалинишнинг 
олдини олишлари борасида бир нечта маслаҳатлар бер-
ди. Шунингдек, у сил касаллигини даволаш усуллари 
ҳақида тўхталиб, унинг ҳар қандай шаклини даволаш 
мумкинлигини урғулади. Тақдимот сўнгида у йиғил-
ганларга жамоатчиликни касалликдан бохабар қилишга 
қаратилган Ўзбекистондаги лойиҳалар ҳақида сўзлаб 
берди, АҚШ Халқаро Тараққиёт Агентлиги Ўзбекистон 
Ҳукумати ва НДТлар билан у лойиҳаларнинг баъзилари-
ни амалга ошириш йўлидаги ҳамкорлигига тўхталди. Уш-
бу норасмий суҳбат орқали жаноб Милс ёшларнинг бу 
кенг тарқалган глобал муаммо хусусида хабардорлигини 
оширди, уларга қандай қилиб соғлом бўлиш ва бундай 
юқумлик касалликдан ўзларини ҳимоялашлари мумкин-
лиги тўғрисида маслаҳатлар берди.

Сил кассалиги: глобал муаммо

Бен Милс “Бир пиёла чой устида суҳбат” клубида бир иштирокчининг 
сил касаллиги билан боғлиқ саволини тингламоқда. (АҚШ элчихонаси 
тақдим этган сурат)

Чирчиқ шаҳридаги меҳрибонлик уйининг 80дан ортиқ 
тарбияланувчилари ва маҳаллий расмийлар қуёш бата-
реяларини тақдим этганлик учун АҚШ элчихонасига 
миннатдорлик изҳор этди. 

2007 йилда АҚШ элчихонаси Атроф-муҳит, фан, техноло-
гия ва соғлиқни сақлаш дастури доирасида Тошкент ви-
лояти Чирчиқ шаҳридаги 14-меҳрибонлик уйига қуёш 
батареяларини харид қилиш ва ишга тушириш учун 
“Шарқ аёли” нодавлат ташкилотига 5,000 АҚШ доллари 
тақдим этган. Қуёш батареялари томонидан кунига ишлаб 
чиқариладиган 600 литрдан ортиқ иссиқ сув меҳрибонлик 
уйидаги 87 нафар болалар томонидан фойдаланилади.

Қуёш батареялари лойиҳасининг тақдимоти болалар то-
монидан ижро этилган рақслар билан давом эттирилди. 
АҚШ элчихонаси вакили Стивен Прохаскани Чирчиқ ша-
хар хокимининг ўринбосари, меҳрибонлик уйи директо-
ри, “Шарқ аёли” ташкилоти ва шахар халқ таълими бў-
лими вакиллари, шунингдек меҳрибонлик уйининг тар-
бияланувчилари байрамона либосларда кутиб олишди. 
Меҳрибонлик уйини мехмонларга кўрсатар экан, шу уй 
директори қуёш батареялари Ёшлар йилида болаларга 

бўлган энг катта совға эканлигини ва иссиқ сувнинг дои-
мий мавжудлиги болалар соғлигига ижобий таъсир кўр-
сатганини таъкидлади. Қуёш батареяларини ишга туши-
риш орқали “Шарқ аёли” ташкилоти маҳаллий аҳолига 
экологик тоза ва муқобил энергия манбаларидан фойдала-
нишнинг аҳамиятини кўрсатади ва тарғиб этади. 

Меҳрибонлик уйи қуёш энергияси учун АҚШ элчихонасига 
миннатдорлик изҳор этди

14-меҳрибонлик уйида АҚШ элчихонаси тақдим этган қуёш батареяси 
жиҳози ўрнатилди (АҚШ элчихонаси тақдим этган сурат)



Дарахт бор жойда 
қурт бўлади, дейи-
шади. Гарчи ўрмон-
ларда қуртлар (тер-
митлар) қуриб қол-
ган дарахтларни 
ейиш орқали муҳим 
экологик роль ўйна-
са ҳам, аммо шаҳар 
жойларида улар уй 
ва дарахтларга кат-
та зиён етказиши 
мумкин. Хивада жой-
лашган “Ичон Қалъ-
ада” йирик тарихий 
аҳамиятга эга бўлган 
56 та бино мавжуд, 
бу жой ЮНЕСКО то-
монидан жаҳон ме-
роси маскани деб 
белгиланган. Бу ер-
даги биноларнинг 

аксарида қурилиш материали сифатида нақшинкор ус-
тунларга қўшимча равишда асосан ёғоч ишлатилган. Бу-
лар айни Туркистон ёғоч қуртлари кемираётган ёғоч би-
нолардир. 2003 йилда АҚШ Қишлоқ хўжалиги вазирлиги 
бу бинолардаги қуртларни бартараф этиш бўйича Ўзбе-
кистон Фанлар Академиясига қарашли Зоология Инсти-
тути билан ҳамкорликдаги лойиҳага асос солди. АҚШ 
Қишлоқ хўжалиги вазирлигининг Нью Орлеансдаги тад-
қиқот маркази ходими, формоза ер ости қуртлари устида
иш олиб бораётган проф. Ашок Райна АҚШ томонидан 
Ўзбекистондаги ҳамкор деб тайинланди. Зоология Инс-
титути ўқитувчиси Аловиддин Ҳамраев ва унинг ҳамкасб-
лари Ўзбекистон томонидан масъул этиб сайланди. 

Тез орада зарар кўрган биноларни диққат билан текши-
риш ва ёзув-чизув ишлари бошлаб юборилди. Термит-
ларнинг бу тури, уларнинг биологияси ва ривожланиш 
тизими тўғрисида кўп нарса маълум эмас эди. Уларнинг 
яшаши ва озиқланиши хусусида кўплаб фойдали маъ-
лумотлар олинди. 40 дан ортиқ маҳаллий ўсимликлар, 
дов-дарахтларни кўздан кечириш орқали Туркистон тер-
митлари энг яхши кўрадиган озиқ сифатида кунгабоқар ва 
маккажўхори доначалари аниқланди. Бу озуқа-дори учун 
асос вазифасини ўтади. Айни пайтда термитларга зарар 
етказадиган кўплаб бактерия ва қўзиқоринлар тўпланиб, 
Туркистон термитларига қарши қўйилди. Бундан ташқа-
ри, АҚШдан ҳашаротларга қарши курашадиган атроф-
муҳитга зарарсиз бўлган химикатлар юборилди ва озуқа-
дорига қўшилди. Биринчи дори 2005 йилда жомеъ мас-
жидидаги асосий биноларга қўйилди, 2007 йилга келиб
кўпчилик бинолардаги термитлар еткизган зарар барта-
раф этилди. Ушбу дастур давомида барча биноларни за-
рарсизлантириш кўзда тутилган.

Лойиҳа жараёнида ўтказилган ижтимоий-иқтисодий тад-
қиқот натижасида ён атрофдаги маҳаллалардаги хусусий

уйларга ҳам Туркистон термитлари катта зиён етказгани 
маълум бўлди. Баъзи ҳолларда бундай зарарнинг катта-
лиги оқибатида одамлар бу уйларда яшамай қўйишган. 
Маҳаллалардаги машғулотлар, уйма-уй юриб ўтказилган 
кампаниялар орқали одамларни термитларнинг зараридан 
огоҳлантирилиб, уларнинг олдини олиш йўллари тушун-
тирилди. Яқинда бу кампания Ўзбекистоннинг шимоли-
шарқий ва шимоли-ғарбий ҳудудларидаги вилоятлар то-
мон кенгайтирилди. 

Термитларни назорат қилиш дастурини маҳаллий маъму-
рият қўллаб-қувватламоқда. Фанга қўшган ҳиссаси, ма-
даний меросни муҳофаза қилишда ўзбекистонлик олим-
ларга кўрсатган ёрдамини эътироф этган ҳолда, проф. 
Райна ғарб олимлари ичида биринчи бўлиб Марказий 
Осиё Халқ Академияси аъзоси этиб сайланди.

Америка Қўшма Штатлари Хивадаги маданий меросни муҳофаза 
қилишга кўмаклашмоқда

Профессор АШоК рАЙНА
АҚШ Қишлоқ хўжалиги вазирлиги

АҚШ Қишлоқ хўжалиги вазирлиги 
ва Собиқ Совет Иттифоқи ўртасида-
ги Ўзбекистонда Илмий Ҳамкорлик 
Дастурини қўллаб-қувватлаш мақса-
дида Тошкентдаги АҚШ Элчихонаси 
Нью Орлеансдаги АҚШ Қишлоқ Хў-
жалиги Вазирлигига қарашли қишлоқ 
хўжалиги тадқиқоти лабораторияси 
назорат-тадқиқот энтомологи проф.
Ашок Райнани қабул қилди. Ўзбекистон Фанлар Академия-
сига қарашли Зоология Институти олимлари томонидан 
ташкил этилган лойиҳа Хивадаги маданий мерос жойлашган 
масканда Туркистон термитлари назорати билан боғлиқ 
бошқарув стратегиясини ривожлантиришга қаратилган. 
Термитларни назорат қилиш бўйича катта ютуққа эришиш 
билан бир қаторда, проф. Райнанинг ушбу илмий-тадқиқот 
дастуридаги иштироки Тошкентдаги АҚШ Элчихонасига 
ўзбек ва америкалик олимлар ўртасида давомий илмий му-
носабатларни ривожлантиришга ҳам катта ёрдам беради.

АҚШ ДАВЛАТ ДеПАрТАМеНТИНИНГ ИЛМИЙ-
ТАДҚИҚоТ ДАсТУрИ

Элчихонанинг илмий-тадқиқот дастури АҚШ Элчихонала-
рига бирор фаолият билан шуғулланаётган олимга бир ой-
дан уч ойгача муддат давомида мезбонлик қилиш имконини 
беради. 2001 йилда асос солинган ушбу дастур АҚШ Ҳуку-
мати техника агентликлари экспертларини маълум мамла-
катдаги илмий муаммоларни ҳал этишга ҳисса қўшиши учун 
қимматли механизм билан таъминлайди. Шунингдек, дас-
тур халқаро ҳамкорлик орқали миллий тадқиқот ва ривож-
ланиш устиворликларини илгари суради, келгусидаги ман-
фаатли муносабатлар учун янги фан ва технология шарт-
номалари тузиш имкониятларини ўрганади. У ҳамкор таш-
килотларнинг қўшимча кучлари ва эҳтиёжлари асосида қу-
рилади; АҚШдан келган экспертларни қимматли халқаро 
тажриба, малака ва алоқалар билан таъминлайди. 

Хивадаги жомеъ масжиди термитлардан 
муҳофаза қилиниши керак бўлган кўплаб 
масканларнинг биридир (Проф. Райна тақ-
дим этган сурат)



Тожик адабиётининг асосчиси Садриддин Айний нафа-
қат тожик тилида, балки ўзбек ва рус тилларида ҳам ижод 
қилган. Унинг ижоди жуда кўп жанрлардан, жумладан, 
романлар, шеърлар, мақолалар, журналистик ва тарғибот 
мавзусидаги эсселардан ташкил топган. Унинг бир неча
асарлари бошқа тилларга таржима қилинган. Яқинда 

америкалик икки нафар ўқитувчи – Жон Перри ва Рачел
Леҳр Садриддин Айнийнинг таржимаи ҳоли бўлган “Ёд-
дошт-ҳо” асарини тожик тилидан бевосита инглиз тилига 
таржима қилди. 14-16 апрель кунлари АҚШ дипломатик 
миссияси раҳбари ўринбосари Брад Ҳансон ёзувчи Сад-
риддин Айнийнинг иккита музейига ташриф буюриб, 
унинг инглиз тилига таржима қилинган китобларини 
тақдим этди. Ҳар икки музейдагилар “The Sands of Oxus: 
Boyhood Reminiscences of Sadriddin Aini” деб номланган 
китобни қабул қилишдан ғоят хурсанд бўлишди.

14 апрель куни жаноб Ҳансон Бухородан ўттиз километр-
ча узоқда жойлашган Садриддин Айний туғилиб ўсган 
Соктаре қишлоғидаги уй-музейини бориб кўрди. Сад-
риддин Айний бу қишлоқда 1878 йил 15 апрелда таваллуд 
топган. Жаноб Ҳансон инглиз тилига таржима қилинган 
қитобни музей директори, Садриддин Айний укасининг 
қизи Мастура Зикриёевага топширди, Мастура хоним 
ўз навбатида жаноб Ҳансонни музей билан яқиндан 
таништирди. 

16 апрелда жаноб Ҳансон Садриддин Айнийнинг Хоти-
ра уй-музейига ташриф буюрди. Бу ерда С. Айний кўп 
йиллар умр сурган бўлиб, у Самарқанддаги Регистон 
майдонида жойлашган. У ерда жаноб Ҳансон инглиз ти-
лидаги китобни музей директори Абдукарим Ғанизода-
га топширди. Ушбу музейда яқиндагина ёзувчи тавал-
лудининг 130 йиллиги кенг нишонланган, халқаро анжу-
ман ташкил этилиб, унда тожик тили ва адабиёти ўқи-
тувчилари, талабалар ҳамда Тожикистоннинг Ўзбекистон-
даги Элчиси иштирок этганди. 

Барча суратларни АҚШнинг Тошкентдаги элчихонаси 
тақдим этган.

Тожик адабиёти асосчиси Садриддин Айний таваллудининг 130 
йиллиги нишонланди

Дунёдаги озиқ-овқат муаммоси тобора кучайиб бораёт-
ганига жавоб тариқасида Президент Буш АҚШнинг озиқ
-овқат бўйича фавқулодда ёрдам дастури учун ҳамда ба-
ъзи минтақалардаги сиёсий беқарорликни юмшатиш мақ-
садида 200 миллион доллар маблағ ажратишни буюрди. 

“Қўшимча ёрдам АҚШ фавқулодда озиқ-овқат ёрдам 
дастури бўйича ўсиб бораётган товарлар нархига таъсир 
этишга қаратилади ва Африка ва бошқа мамлакатлардаги 
олдиндан билиб бўлмайдиган озиқ-овқат эҳтиёжларини 
қондириш учун сарфланади”, дейилади Оқ Уй баёнотида.

14 апрелда Президент Буш қишлоқ хўжалиги котиби Эд 
Шаферни ривожланаётган мамлакатлардаги фавқулодда 
эҳтиёж учун заҳира бўлган Бил Эмерсон Инсонпарварлик 
Бошқарувидан чет элдаги глобал ёрдам учун маблағ 
олишга йўналтирди. “Бу билан 200 миллион доллар маб-
лағ фавқулодда озиқ-овқат ёрдами кўринишида АҚШ 
Халқаро Тараққиёт Агентлиги орқали тегишли жойларга 
етказилади”, дейди Оқ Уй мулозимлари.

Оқ Уй Америка Қўшма Штатлари умумий озиқ-овқат ёр-
дами берадиган энг йирик таъминотчи эканини таъкидла-
ди, у 2007 йилда 78 ривожланган мамлакатларга кўрса-
тилган 2.5 миллион тонна товарлар учун 2.1 миллиард 
доллар маблағ ажратган. “Шунингдек, биз озиқ-овқат ёр-
дами кўрсатадиган дунёдаги энг йирик таъминотчимиз, 
масалан, 2007 йилда 30 та мамлакатга қиймати 1.2 мил-
лиард доллар бўлган 1.5 миллион тонна фавқулодда озиқ
-овқат ёрдами жўнатганмиз”, дейилади баёнотда. Оқ Уй-
га кўра, озиқ-овқат ёрдам дастури орқали қарийб 23 мил-
лион кишига ёрдам кўрсатилган.

“АҚШ Халқаро Тараққиёт Агентлиги озиқ-овқат мавжуд-
лигининг асосий стратегияси сифатида ривожланаётган 
мамлакатлардаги қишлоқ хўжалиги маҳсулотлари ишлаб 
чиқариш соҳасига сармоя киритиш йўлларини изламоқда. 
Маҳаллий муассаса ва ҳамкорлар билан ишлаган ҳолда, 

АҚШ Халқаро Тараққиёт Агентлиги яқин ва узоқ муд-
датли муаммоларни бартараф этиш мақсадида янги сиё-
сат ва технологияга мосланган имкониятларни жорий 
қилмоқда”, дейилади Оқ Уй баёнотида.

БМТнинг Озиқ-овқат ва қишлоқ хўжалиги ташкилоти 
дунёда озиқ-овқат нархиинг ошиб кетишига сабаб қилиб 
қатор омилларни, жумладан, иқлим ўзгариши оқибатида 
ишлаб чиқаришнинг камайиши, озиқ-овқат заҳирасининг 
тарихан қуйи даражада эканлиги, ривожланаётган иқти-
содларда гўшт ва сут маҳсулотлари кенг истеъмол қилина 
бошлагани, био-ёқилғи маҳсулотларига талабнинг тобо-
ра ортиши, қурғоқчилик, энергия ва транспорт харажат-
ларининг юқорилиги кабиларни келтирмоқда. 

“Ушбу муаммо бутун дунёдаги жиддий масалага айлан-
ди, нархларнинг тинмай ортиб бораётгани оқибатида 
Миср, Камерун, Гаити ва Буркина Фасода ғалаёнлар бў-
лаётганини кўрмоқдамиз”, дейди Бирлашган Миллатлар 
Ташкилотининг Римда жойлашган Озиқ-овқат ва қишлоқ 
хўжалиги ташкилоти бош директори. “Бундай тартибсиз-
ликлар 50-60 фоиз даромади озиқ-овқатга сарфланаётган 
мамлакатларда тарқалиб кетиши хавфи мавжуд”.

БМТ Бош котиби Бан Ки-мун донор мамлакатларни фав-
қулодда ёрдам билан таъминлашга даъват этди. “Озиқ-
овқат мавжудлиги билан боғлиқ таназзулнинг ортиб бо-
риши бутун дунёда фавқулодда пропорцияга етиб келди. 
Яъни, Жаҳон Банкининг кўрсатишича, ўтган уч йил ичида 
озиқ-овқат нархининг икки бараварга ортиб кетиши паст 
даромадли мамлакатлардаги 100 миллион одамни янада 
қашшоқлик ботқоғига ботирди”, деди Бан жаноблари 
БМТ Иқтисодий ва Ижтимоий Кенгашининг 14 апрелда 
бўлиб ўтган мажлисида.

“Халқаро ҳамжамият ҳам ўсиб бораётган ушбу инқироз
оқибатида йирик сиёсий ва хавфсизликка оид муаммо-
ларнинг келиб чиқишини олдини олиш учун зудлик би-
лан ва келишган ҳолда чора-тадбирлар қўлламоғи лозим”, 
деди Бан жаноблари.

16

АҚШ Халқаро Тараққиёт Агентлиги (USAID) юборган ёрдам товарла-
ри юк самолётидан туширилмоқда. (© AP images)

Фаластинликлар Ғазо шаҳридаги Бирлашган Миллатлар Ташкилотига 
қарашли озиқ-овқат ёрдами етказиб бериш марказида машинадан ун 
қопларини туширмоқда (© AP images)

Президент Буш фақулодда озиқ-овқат ёрдам дастури учун 200 
миллион долларлик ёрдам ажратди

Матбуот эркинлиги борасидаги муаммолар ўз ичига цен-
зура, махфий манбаларни очиб ташлаётган мухбирларга 
тазйиқ, журналистларга ҳайвонларча муносабатда бў-
лиш ва ўлдириш кабиларни олади, дейишади матбуот хо-
димлари America.gov билан суҳбатда.

“Бостон Глоуб” нашри учун Олимпия ўйинлари ҳақида 
материаллар тайёрлашга ихтисослашган Жон Пауэрсга 
кўра, матбуот эркинлиги муаммолари ҳар бир мамлакатда 
турличадир. Масалан, Америка Қўшма Штатларида мух-
бирлар махфий манбаларни эълон қилгани учун босим 
остига олинса, тоталитар тузумдаги журналистлар мун-
тазам равишда қамоққа олинади, калтакланади ва ўлди-
рилади”, дейди дунёдаги бошқа ёзувчилар билан мамла-
катдаги ядро қуролланиш пойгасини танқид остига олга-
ни учун 1983 йилда Пулицер мукофотини олган Пауэрс. 

“Америка Қўшма Штатларида, - дейди Пауэрс, - доимо 
дунёдаги энг эркин матбуот мавжуд бўлиб келган”. Аммо, 
баъзи ошкора суд ишларида АҚШлик мухбирлар махфий 
манбаларнинг номини ошкор этишдан бош тортгани учун 
қамоққа ташланган ҳоллар ҳам бор.

Америка матбуот гуруҳлари АҚШ Конгрессидан “мах-
фийликни муҳофаза қилиш бўйича қонун” ишлаб чиқиш-
ни сўрамоқда, бу қонун қайси ҳолатларда мухбирлар ах-
борот манбаларини ошкор этишлари масаласига аниқлик 
киритишда ёрдам берган бўлур эди, дейди Пауэрс. Так-
лиф этилаётган қонун лойиҳаси жамоатчиликнинг хабар-
дор бўлиш ҳуқуқи билан ҳимоя этилаётган миллий хавф-
сизлик манфаатларини мувофиқлаштиришга қаратилган. 

Британиялик машҳур муаллиф ва суҳандон Симон Рив 
цензурани бутун дунёдаги журналистларнинг энг катта 
муаммоси деб атамоқда. Цензура, дейди у, ҳукуматнинг 
қатағон сиёсати ёки матбуотга қарши хавф ва куч ишла-
тиши ортидан юзага келади. Шунингдек, цензура “ривож-
ланаётган ва ривожланган давлатлардаги корпорациялар, 

ҳиссадорлар ва асосий матбуот эгаларининг босими нати-
жасида” пайдо бўлади.

Ривга кўра, 3 майда нишонланадиган Жаҳон Матбуот Ку-
ни 1993 йилда эълон қилингани каби “ҳозир ҳам жуда кат-
та аҳамият касб этади”. Ўша кун, дейди у, “ривожланаётган 
мамлакатларда баҳсли масалаларни кўтаришга уринган 
журналистлар учун жуда катта жисмоний хавфга” ҳамда 
“ривожланган мамлакатларда урф бўлмаган, аммо кенг 
жамоатчиликка етазилиши керак бўлган муаммолар ус-
тида ишлаётган журналистлар йўлиқиши мумкин бўлган 
профессионал хавфга” эътибор қаратилади. 

“Муҳаррир ва ношир” журналининг муҳаррири Грег 
Митчелнинг айтишича, журналистларга нисбатан ҳур-
матнинг пасайиб бораётгани дунёнинг катта қисмида 
кундан кунга мухбирлар қўлидан кўпроқ ҳуқуқларнинг 
тортиб олинишига олиб келиши мумкин. 

Ҳурмат-эътиборнинг йўқлиги, дейди у, қисман матбуот 
танқидчилиги маълум бир сиёсий муаммога таъсир эти-
ши юзасидан, журналист ишининг қадр-қимматсиз бўлиб 
қолишига олиб келади. Бошқа бир омил шуки, жамоатчи-
лик журналистлар воқеани “борича кўрсатиш” ўрнига 
“сенсацион воқеага айлантиришга уринади”, деб ўйлаши 
мумкин. Жамоатчилик янгиликлар ҳақида энди Интернет 
орқали бохабар бўлиш мумкин, деб ўйлаши яна бир қў-
шимча омилдир. 

Митчел Америка журналистларини ташвишга солган 
асосий нарса АҚШда чиқадиган газеталар тиражининг 
камайиб бораётгани, дейди, кейинчалик, гўё босма нашр-
лар тўхтаб қолиши мумкин. Митчел мисол тариқасида 
Висконсин штати Мэдисон шаҳрида чиқадиган “Капитал 
Таймс” газетасини келтиради, ушбу газета ходимлари со-
нини қисқартириши, бундан буён кундалик босма нашр-
лар чиқармаслиги, бунинг ўрнига фақат онлайн нашр би-
лан чекланиши ҳақида эълон қилганди. Кўпчиликнинг 
ташвишланишича, бутун мамлакатдаги босма нашрлар
онлайн ахборот шаклига ўтиши оқибатида малакали жур-
налистлар сони кескин камайиб кетади.

Шимолий Каролина Университети журналистика ва ом-
мавий ахборот воситалари факультети ўқитувчиси Кейти 
Пакер газеталар сонининг камайиб бораётгани АҚШ 
журналистларини лавозимда ўсиш борасида қаттиқ таш-
вишга солаётганини айтмоқда. Аммо Пакер АҚШ жур-
налистлари йўлиқаётган муаммоларни, жумладан, махфий 
манбаларни ошкор этишда босим остига олишни бошқа 
мамлакатлардаги мухбирлар йўлиқаётган муаммолар 
билан солиштириб бўлмайди, дейди. 

Шунга қарамай, манбаларни ошкор қилиш муаммоси ва 
АҚШ газеталари сонининг камайиб бораётгани кўпчилик 
америкалик мухбирларни “ҳимоясиз” этиб қўймоқда, 
қўшимча қилади Пакер. 

“Уотергейт иши” тўғрисидаги ахбороти учун Пулицер мукофотини 
қўлга киритган мухбирлар Боб Вудвард (ўнгда) ва Карл Бернштейн “Ва-
шингтон пост” таҳририятида суҳбатлашмоқда. 1973 йил 7 май. (© AP 
Images)

Журналистларни ўлдириш жаҳон матбуот эркинлигига қилинган 
таҳдиддир

“General Motors” (GM) Корпорацияси ва “Ўзав-
тосаноат” Давлат Ҳиссадорлик Жамияти қўшма 
корхона тузди, у Ўзбекистон иқтисодининг 
ўсиши ва тараққиётида муҳим вазифа ўтайди. 
Автомобиль саноати кучли капитал ва иш кучи-
га эгалиги сабабли қуйи ва юқори лавозимга иш 
ўринлари ҳамда сармоя борасида муҳим омил
саналади. Қолаверса, тараққиётнинг муҳим 
омили ва янги технология истеъмолчиси сифа-
тида дунёдаги кўпгина мамлакатлар кучли ав-
томобиль секторининг кучини иқтисодий ўсиш-
нинг асосий воситаси деб билади. 

“GM Ўзбекистон” қўшма корхонаси янги русум-
даги автомобиллар ва замонавий технология билан таъ-
минлаган ҳолда Ўзбекистон автомобиль саноатини янги 
босқичга кўтаради. Келгусида йилига 250 000 та автомо-
биль ишлаб чиқариш кўзда тутилган бўлиб, унинг ярми-
дан ортиғи экспорт қилиниши мўлжалланган. 

“General Motors” учун янги барпо этилган компания жа-
дал ривожланиб бораётган дунё бозорида етакчиликни 
эгаллаш йўлида навбатдаги муҳим қадам вазифасини 
ўтайди ҳамда “GM”нинг энг йирик савдо белгиси санал-
ган “Шевролет”нинг давомий ва тез суръатларда ўсишига 
ўз ҳиссасини қўшади. 

“General Motors Uzbekistan” қўшма корхонаси “Шевро-
лет” ва “SUV” автомобилларини ишлаб чиқариб, уларни 
60 дан ортиқ маҳаллий дилерлик офислари тармоғи ор-
қали сотувга чиқаради. “Шевролет”нинг учта модели – 

“Каптива”, “Эпика” ва “Такума” пойтахтдан 350 км узоқ-
ликда жойлашган Андижон вилоятига қарашли Асака 
шаҳридаги қўшма корхонада йиғила бошлади. Йил охи-
рига келиб, бу рўйхатга “Шевроле Ласетти” қўшилади, 
2008 йил март ойида эса “GM Uzbekistan” “Нексия”нинг 
замонавий вариантини ишлаб чиқарди, у бу йилнинг 
ўзида сотувга чиқарилади. Кейинги бир неча йил ичида 
“Шевролет”нинг бошқа русумларини ҳам ишлаб чиқариш 
режалаштирилган. 

Қўшма корхонада “GM”нинг ҳиссаси 25% ни ташкил эта-
ди. “Ўзавтосаноат” ва “General Motors” раҳбарлари қўшма 
корхона бошқарув кенгашида ёнма-ён меҳнат қилишади, 
ишлаб чиқариш, муҳандислик, сифат, савдо-сотиқ, ходим-
лар билан ишлаш, маҳсулотни режалаштириш, ахборот 
технологияси, ҳуқуқ, шунингдек, савдо, маркетинг ва 
хизмат кўрсатиш соҳаларидаги асосий лавозимларда 
биргаликда фаолият олиб боришади. 

Бош Директорнинг биринчи ўринбосари америкалик Га-
ри Вест куз ойида Ўзбекистонга келишидан аввал “Ge-

neral Motors”нинг АҚШ, Миср ва Мексикадаги етакчи-
лик ролини сақлаб туришда катта хизмат қилган. “GM” 
таркибида АҚШ, Корея, Германия, Россия ва бошқа мам-
лакатлардан келган малакали раҳбарлар ўрин олган бўлиб, 
улар ўз билим ва тажрибалари билан ўртоқлашмоқда.

Жаноб Вестга кўра, “GM” командаси “Ўзавтосаноат” хо-
димлари билан Ўзбекистон, Россия ва минтақадаги бош-
қа мамлакатлардаги истеъмолчилар учун жаҳон андоза-
сидаги, юқори сифатли ва рақобатбардош, харидоргир ав-
томобиллар ишлаб чиқаришда биргаликда меҳнат қилиш 
имконияти туғилганидан мамнун эканликларини изҳор 
қилади”. “General Motors” заводнинг 4700 ходимини янги 
технология, замонавий ишлаб чиқариш жараёни ва малака 

“General Motors” Ўзбекистонда қўшма корхона очди

“GM Europe” вице-президенти Эрик Стивенс (чапда) ва 
Ўзбекистон Республикаси Бош вазири ўринбосари Қувон-
диқ Санақулов (ўртада) Тошкентда “GM Uzbekistan” қўш-
ма корхонасининг расмий тақдимотида нутқ сўзлашмоқда. 
2008 йил 20 март (“GM Corporation” тақдим этган сурат)

Такомиллаштирилган “Нексия” шу йилнинг охирида бозорларга чиқа-
рилиши кўзда тутилган. (“GM Corporation” тақдим этган сурат)



ошириш имконияти билан таъмин-лайди. Ҳаммаси 
бўлиб, ушбу қўшма корхона Тошкентдаги Савдо, 
маркетинг ва молия ходимлари билан биргаликда 
5000 дан ортиқ ходимни иш билан таъминлаган. 

Асакадаги йиғув заводи “General Motors”нинг Гло-
бал Ишлаб чиқариш Тизимига асосан фаолият олиб
боради. Ушбу тизим юқори сифат, етакчи самарадор-
лик, ходимларни жалб қилиш ва барча жараёнлар-
нинг давомий такомиллашувига асосланади. Ҳозир-
нниг ўзида ўзбекистонлик 100 дан ортиқ ходим бир
вақтнинг ўзида Кореяда бўлиб ўтган “GM-DAT” ама-
лиётлари бўйича ўқув машғулотларида қатнаша-
ди. Корхонанинг 4700 ходимини келгуси йилларда
ўз тажрибасини ошириш, корхона ишлаб чиқариш 
тизими тўғрисида етарли билимга эга бўлиш мақса-
дида кўплаб малака ошириш машғулотларига жалб этиш 
кўзда тутилган. 

“General Motors” ишлаб чиқариш тизимининг беш асо-
сий қоидаси қуйидагилардир: Одамларни жалб қилиш 
(ишчи ходимлар компаниянинг энг қадрли ресурсидир), 
Стандартлаштириш (Тараққий этиш учун асосга эга бў-
лиш мақсадида андозалар ишлаб чиқиш ва уларга амал 
қилиш), Ўзига хос сифат кўрсаткичи (нуқсонларга чек
қўйиш учун ҳар бир жараёнда истеъмолчининг сифат 
борасидаги умидини оқлаш), Давомий тараққиёт (ўзга-
рувчанлик қобилиятини ўстириш ва доимий такомил-
лаштиришга эришиш) ва Маҳсулотни қисқа муддатда иш-
лаб чиқиш (товар ва хизматларни ишлаб чиқишда вақтни 
тежаш). “GM” бундай ишлаб чиқариш тизимини бутун 
дунёда тадбиқ этади ва “GMUZ”ни “GM”оиласининг 
таркибий бир қисми сифатида кўради. 

“General Motors” саломатлик ва хавфсизлик борасида 
дунёдаги автомобиль саноатида намуна ҳисобланади. У 
бундай кучли эътиборни Асака заводидаги кундалик 
амалиётларга ҳам тадбиқ этмоқда. Завод замонавий тех-
нология билан жиҳозланган, йиғув заводидаги айрим 
қисмлар ва бўяш жиҳозлари автоматлаштирилган. У 

юқори даражадаги масъулият билан ишлайди ва 
ўзининг сувни тозалаш станциясига эга.

Завод янги автомобиллар ишлаб чиқаришга ихти-
сослашгани боис, қўшма корхона минтақадаги ав-
томобиль саноатини такомиллаштириш, янги иш 
ўринлари яратиш ва Ўзбекистонга сармоя киритиш-
ни қўллаб-қувватлаш мақсадида эҳтиёт қисмлар 
ишлаб чиқарувчи корхоналарни жалб қилишни ре-
жалаштирмоқда. 

Шунингдек, корхона маҳаллий дилерлик пунктлари 
имкониятларини ривожлантиради ва кенгайтиради. 
Масалан, “GM Uzbekistan”нинг бир неча дилерлари 
Ғарбий, Марказий ва Шарқий Европа “GM” 
дилерлари билан бир қаторда май ойида Германия-
да бўлиб ўтадиган “GM Next”ни нишонлашда иш-
тирок этади, улар корхонанинг 100 йиллигини бир-

галикда байрам қилади, ўз истеъмолчиларининг талаб-
ларини қондириш учун дилерлик салоҳиятини оширишда 
тегишли ахборот билан таъминлайди. 

“General Motors” автомобиль сотадиган ҳар бир мамла-
катда автомобилсозлик соҳасида кучли анъанага эга. Ма-
салан, йилига 4.5 миллион дона сотиладиган “Chevy” 
“GM”нинг энг йирик савдо белгиси бўлиб, у дунё бо-
зоридаги йирик учта савдо маркасининг бири саналади. 
“GM”нинг “Шевролет” ишлаб чиқарувчи заводлари 
Польша, Россия, Украина, Қозоғистон ва эндиликда Ўз-
бекистонда ҳам мавжуд.

“General Motors” дунёдаги энг йирик автомобиль ишлаб 
чиқарувчи корхона бўлиб, 77 йилдан буён дунёда ав-
томобиль савдоси бўйича етакчиликни қўлдан бермай 
келмоқда. У 1908 йилда ташкил этилган ва ҳозирда бутун 
дунёда 266 000 ходимга эга. Корхонанинг бош қароргоҳи 
Детройтда жойлашган, у 35 мамлакатда ишлаб чиқариш 
заводларига эга. 2007 йилда корхона бутун дунёда 9,37 
миллион донага яқин енгил ва юк автомобиллари сотди. 

7-сон Июнь 2008 йДЎСТЛИК

“General Motos Uzbekistan” қўшма корхонасинниг Асакадаги 
бош қароргоҳи. (“GM Corporation” тақдим этган сурат)

Йиғув заводида вазифаларнинг баъзисини роботлар бажаради. 
(“GM Corporation” тақдим этган сурат)

Саид Ҳусайн товламачиликка қарши курашиш мақсадида 
2007 йилда ўз бизнесини очди. Бу бизнес у ҳали талаба-
лик чоғида ундан ўқиш учун соатига 60-70 доллар маблағ 
сўрашгани ортидан юзага келди. Бу пулни тўлай олмага-
ни сабабли Ҳусайн “uProdigy” номли ахборот хизмати 
марказини ривожлантирди. Бу фирма орқали Жанубий 
Осиё ва Қўшма Штатлардаги 120 нафар инглиз тилида сўз-
лашувчи ўқитувчилар америкалик коллеж талабаларига 
онлайн ёрдам таклиф қилади. Бу билан нафақат “uProdi-
gy” гуллаб-яшнамоқда, балки Ҳусайн тузган бизнес режа 
ҳам йирик бизнес мусобақасида ғолиб деб топилди.

Массачусетс Технология Институтидаги “$100K Бизнес
режа” мусобақаси кўплаб АҚШ коллеж ва университет-
ларидаги талаба ва ўқитувчилар орасида тадбиркорликни 
қўллаб-қувватлашга қаратилган воситаларнинг биридир. 
Ушбу мусобқа янги корхоналар учун энг яхши бизнес ре-
жа ишлаб чиққан талаба-тадбиркорларга пул ва хизматлар 
кўринишида мукофотлар тақдим этади.

Фақатгина техник билим бериш энди етарли бўлмай 
қолди, дейди Стенфорд Технология корхоналар дастури 
ижрочи директори Тина Силиг. Биотехнология ва ахборот 
технологияси тараққий этар экан, “бизга ғояларни лабо-
раториялардан олиб, бозорларга олиб чиқа оладиган му-
ҳандис ва олимлар керак”, дейди у

Илгари тадбиркорлик дастурлари фақат бизнес мактаб-
лари талабалари учун мавжуд бўларди. Бу ҳолат 1990-
йилларга келиб ўзгара бошлади, бунда ўқитувчилар аниқ
фанлар, муҳандислик ва шунга ўхшаш бошқа фанларни 
ўрганаётган талабалар тез ўзгариб бораётган дунёда тад-
биркорлик ва етакчилик малакасига эга бўлишлари лозим 
деган фикрга келишди. 1970 йилда бундай дастурлар 
жуда озчиликни ташкил этарди. 2000 йил бошига келиб 
эса 1600 га яқин университет ва коллежлар 2200 тадбир-
корлик курсларини таклиф эта бошлади. Бундай курслар 
талабалар орасида тезда оммалашиб кетди. 

Массачусетс Технология Институти Тадбиркорлик Мар-
кази раиси Эдуард Робертснинг айтишича, янги ғоя ва 

маҳсулотлар бўйича бошқарув, музокарага киришиш ва 
илгари суриш малакасига эга битирувчиларга бўлган та-
лабнинг ортиши сабабли ҳатто тадбиркорликда узоқ анъ-
анага эга бўлган Массачусетс Тадбиркорлик Маркази 
(МТМ) ҳам ўзгаришга юз тутди.

Робертс ушбу марказни 1996 йилда очган бўлиб, у МТМ 
таркибидаги турли департаментлар ва мактабларда тех-
ник билимларни бошқарув малакалари билан бирлашти-
ришга ихтисослашганди. Технологик янгиликлар марка-
зи ва корхона тузишга ўқитиш хизмати каби бошқа та-
шаббуслар Робетрснинг айтишича, “ижобий қайта алоқа 
тизимини” юзага келтирди. МТМнинг кучли тадбиркор-
лик мавқеи тадбиркорликка қизиққан талабаларни ўзига 
жалб этди ва улар ўз навбатида МТМнинг обрўсига обрў 
қўшди. 

Марказдан олинган хабарга кўра, ҳар йили марказ билан 
боғлиқ 150 га яқин компания тузилади. Мазкур институт 
қўшни ва рақобатчиси бўлган Ҳарвард Университети би-
лан биргаликда Массачусетс штати Кембридж шаҳри ат-
рофида “128-йўналиш” номли фан ва технология асоси-
даги компаниялар гуруҳини тузиш учун кредит олмоқда. 

Калифорниядаги Силикон водийси номли дунёга маш-
ҳур юқори технология маркази ортида турган Стенфорд
Университети 1990-йилларда йўналишини тадбиркор-
ликка қаратган яна бир илм маскани бўлди. У талабалар 
шаҳарчаси бўйлаб тадбикорликка ўқитишга талаб мав-
жудлигини англагач, тадбикорлик фаолиятига асос ярат-
ган ҳолда Стенфорд Технология Корхоналар Дастурига 
асос солди. Ушбу дастур ўзининг юқори технологияга 
асосланган бизнес муҳитида ақлий, тадбиркорлик ва мо-
лиявий ресурсларидан оқилона фойдаланади. 

“МТМ ва Стенфордга келувчилар кўпинча университет 
тадқиқотчилари ва чекка ҳудудлардаги юқори техноло-
гияга асосланган компаниялар ўртасида катта боғлиқ-
ликни кўриб кўпинча ҳайратга тушишади”, деб ёзганди 
Британиянинг “Гардиен” газетаси мухбири 2002 йилда. 
“Машҳур академиклар компанияларнинг асосчиси ёки 
директоридир… Уларнинг битирувчилари компания ла-
бораторияларида меҳнат қилмоқда. Тадқиқот ишлари 
бошланганда, университет қаерда тугаб, саноат қаерда 
бошланишини аниқлаш жуда мураккаблашади.”

Ҳар икки илм маскани ҳам бутун дунёга ўзининг тад-
бикорлик қарашларини ёйди. Ҳиндистонга тадбиркорлик 
бўйича таълим беришни ривожлантиришда ёрдам берган 
Стенфорд ушбу мавзу бўйича Шимолий ва Жанубий Аме-
рика, Европа ва Осиёга бағишланган давра столларига 
мезбонлик қилади. Британия ва Дания ҳукуматлари то-
монидан ёрдам кўрсатилган МТМ бутун дунёдаги ўқи-
тувчилар учун тадбиркорликни ривожлантириш дастур-
лари ташкил этади. Шунингдек, у ҳар йили турли мам-
лакатда ўтадиган, “$100К” мусобақасига ўхшаган танлов-
ларни ташкил этишни қўллаб-қувватлашга қаратилган 
семинар ўтказади. 

АҚШдаги талабалар шаҳарчасида тадбиркорлик кенг қулоч ёзмоқда

Ҳелен Грейнер МТМда ўзи очган ва ҳаммуаллиф саналган “iRobot” 
компаниясида ишлаб чиқарилган робот билан бирга. (© AP Images)

Хилма-хилликни қўллаб-қувватлаш, озчилик ва чет эллик 
талабалар учун хайрихоҳлик туйғуларини шакллантириш 
АҚШ аспирантуралари учун ўсиб бораётган устуворлик 
саналади. Виржиния Университети яқинда аспирантлар 
хилма-хиллигини қўллаб-қувватлаш дастури учун мил-
лий мукофотни қўлга киритди. 

Аспирантуралар Кенгаши/Питерсон мукофоти деб атал-
ган ушбу мукофот ҳамкорликдаги аспирантура жамоа-
ларини қўллаб-қувватлашга қаратилган бўлиб, камчилик 
аспирантларни аниқлаш, танлаш ва ишга олиш мақсадида 
янгича ҳаракатларни эътироф этган ҳолда тақдим эти-
лади. 

“Бизга маълумки, келиб чиқиши турлича бўлган талаба-
ларга эга бўлиш хилма-хил қарашларга эга бўлиш демак-
дир ва бу тадқиқотнинг асосий элементидир”, деди Вир-
жиния Университети тадқиқотлар ва аспирантура маркази 
вице-президенти Р. Ариел Гомез. Унинг маркази келиб 
чиқиши турлича бўлган аспирантлар учун тажрибали 
ўқув дастури ташкил этди. 

Виржиния Университети Дарден Бизнес мактаби ўқи-
тувчиси Мартин Девидсон ҳамда Дартмаус коллежи ўқи-
тувчиси Лин Фостер-Жонсон олиб бораётган тадқиқот 
асосига қурилган ушбу дастур озчилик аҳоли вакили са-
налган аспирантлар йўлиқадиган муаммолар ва бу тала-
баларнинг ўзига хос тажрибасини тушуниш мақсадида 
ўқитувчиларга бўлган эҳтиёжни бартараф этишга қара-
тилган. 

Аспирантуралар Кенгаши/Питерсон мукофоти 2007 йил 
декабрь ойида Аспирантуралар Кенгашининг Сиэтлда 
ўтган йиллик мажлисида тақдим этилган бўлиб, у аспи-
рантура таълими учун интер-этник/фанлараро ўқитиш 
институтини яратиш мақсадида 20 000 доллар маблағдан 
ташкил топган. 

Дастурнинг асосий элементи “ўзаро манфаатли таълим” 

бўлиб, у талабаларни маданий ҳис-туйғуси ва илмий 
тажрибасини оширишга ёрдам беради. 

“Талабалар ўз ўқитувчиларига улардан ўрганиш жа-
раёнида таълим беришади”, деди Виржиния Универ-
ситетидаги аспирантлар хилма-хиллиги дастури ди-
ректори Черил Бурган Эванс суҳбатда. 

“Бу Виржиния Университети учун жуда муҳимдир, 
чунки озчилик ўқитувчилар гуруҳи ўқитиш тала-
бларига етарлича жавоб бера олмайди”, деди у. Ўзаро 
манфаатли таълим ўқитувчиларга озчилик талабалар 
эҳтиёжини қондиришда яқиндан ёрдам беради. 

Виржиния Университети талабалари яхши ўқишга 
интилади ва университет юқори кўрсаткичли илм
масканларидан саналади, дейди Эванс. У Универси-
тет ривожланишига барчанинг фаол аралашувидан 
умидвор. “Чет эллик талабалар яхши ўқишга инти-
лади, аммо улар ҳамиша ҳам шахсий ва маданий жи-

ҳатдан бундай ижобий натижага эришавермайди”, дейди у. 

Яқинда олиб борилган тадқиқот ўтган ўн йил ичида АҚШ 
аспирантураларига қабул қилинган озчилик гуруҳ сони 
ўсганлигини кўрсатди. 1996 йилдан 2006 йилгача испан 
талабаларининг бу борадаги ўсиши ҳар йили 5 фоизни 
ташкил этган бўлса, афро-америкаликлар ва америкалик 
ҳиндулар ўртача йилига 4 фоиз ошганлиги маълум бўлган, 
оқ танли талабаларда эса асло ўсиш кузатилмаган. 1996-
2006 йиллар мобайнида халқаро талабаларнинг қабул 
қилиниши йилига ўртача 4 фоизга ўсган. 

2006 йилда АҚШдаги аспирантларнинг 59 фоизини хо-
тин-қизлар ташкил этган. 

Эванснинг айтишича, кўплаб муассасалар каби, Виржи-
ния Университети тарихида ҳам озчилик аҳоли ўқишга 
қабул қилинмаган давр бўлган. “Маълум вақт ўтгачгина, 
иккинчи бочсқичда озчилик талабаларнинг кичик бир 
қисмига ўқишга киришга рухсат берилган. Эндиликда, 
учинчи босқичда, қатор имкониятлар бўй кўрсатмоқда. 
Бу хилма-хиллик, ҳамкорлик, энг муҳими, барқарорлик 
асосларининг аҳамиятини англаб етилганидан дарак бе-
ради”. 

“Биз бу ердаги хилма-хилликни жуда қадрлаймиз, чунки 
у инсонпарварлик, тажрибалар, келиб чиқиш хилма-хил-
лиги, инсон сифатида бизларни ажратиб турадиган илм 
олиш имкониятлари ва сабабларининг турли-туманлиги 
билан алоқадордир, улар бизнинг миллатимиз, орзу-
умидларимиз ва тажрибаларимизга асосланади”, деди 
Виржиния Университети Президенти Жон Т. Кастин III. 

Аспирантуралар Кенгаши Америка Қўшма Штатлари ва 
Канададаги 500 га яқин олий таълим муассасаларининг 
ташкилоти бўлиб, илмий даража бериш, тадқиқот олиб 
бориш ва олимлар тайёрлашга ихтисослашган.

21

АҚШ Университетлари талабалар хилма-хиллигини оширишга 
ҳаракат қилмоқда

Хитойлик олим Жинг Ан Виржиния Университетида Син Ҳалпин билан хитой 
тилида сўзлашмоқда. (© AP Images)

“Биз, шубҳасиз, Куба Америка қитъасидаги бошқа халқ-
лардан асло кам бўлмаган ҳолда, ташқи кучларнинг ара-
лашувисиз ўз келажагини мустақил равишда танлашга 
тўла ҳақли эканига ишонамиз. Бу режим Куба сиёсий 
майдонидан қўрқув деган нарсани батамом олиб ташла-
моғи лозим. Биз Куба ва унинг иқтидорли халқини ўз 
жамиятини ўзгартиришда қўллаб-қувватлашга ҳамиша 
тайёрмиз. Биз Куба билан шуғулланишни истаймиз. Биз 
унинг халқи билан кимгадир қарам халқ сифатида эмас,
балки эркин ва озод фуқаролар сифатида иш олиб бориш 
тарафдоримиз.”

Давлат Котиби Кондолиза Райснинг Америка қитъаси 
давлатлари Кенгашининг 38-йиллик Мажлисида сўзла-
ган нутқидан. Вашингтон, К.О., 2008 йил 7 май.

Куба Республикасида Black Springни нишонлаш бў-
йича АҚШ ҳукумати баёноти

2008 йил 18 март

Беш йил аавал худди шу кунда Куба ҳукумати инсон ҳу-
қуқлари ҳимоячилари, мустақил кутубхоначилар ва 
журналистлар ҳамда тинч, демократик ўзгаришларни 
истаган бошқа кубалик фуқароларнинг бир ҳафталик 
йиғинини бошлаган эди. Black Spring деб ном олган уш-
бу тадбир натижасида 75 киши ҳибсга олинган, суд қи-
линган ва уларга 14 йилдан 30 йилгача бўлган қамоқ 
жазоси тайинланган. Шу тариқа улар кубалик юзлаб си-
ёсий маҳсубслар қаторига қўшилади. Биргина тинч 
мажлис учун улар шафқатсиз қийноқлар остида йиллар 
давомида қийин қамоқ шароитида ушлаб турилди.

Биз Чехия Республикасининг собиқ Президенти Вацлав 
Гавел ва бошқа кишиларнинг Кубадаги барча Black 
Spring қурбонлари ҳамда сиёсий маҳбусларни дарҳол ва 
ҳеч бир шартсиз батамом қамоқдан озод этиш ҳақидаги 
чақириғига қўшиламиз. Президент Буш айтганидек, 
“Мулозимлар қамоқхоналарга ташриф буюриб, эътиқо-
ди учун ҳибсда ушлаб турилган одамларнинг олдига 
борса ва уларни озод этса, демак, янги Куба барпо эти-
лаётганига ишонамиз”. Куба халқи мамлакатда ҳақиқий 
ўзгаришлар содир этилишига, ўз юртларида қўрқувдан 
холи бўлган келажак учун мулоқотга қўшилиш бора-
сидаги имкониятдан фойдаланишга батамом лойиқдир. 

1 май Куба халқи билан бирдамлик кунидир. У тўғрисида 
батафсил маълумотни қуйидаги веб-сайтдан олиш 
мумкин http://www.solidaridadcuba.org/eng/index.php.

21 май – Куба халқи билан бирдамлик куни

АҚШ Давлат Котиби Кондолиза Райс хоним Америка қитъаси давлатла-
ри Кенгашининг 38-йиллик Мажлисида нутқ сўзламоқда. (© AP Images)

